
1.ຄວາມເປັນມາ ແລະ ຄວາມສຳຄັນຂອງບັນຫາ
ການສຶກສາແມ່ນຂະບວນວິວັດແຫ່ງການຮຽນ-ການສອນ ທາງດ້ານວິທະຍາສາດທຳມະຊາດ, ສັງຄົມ ແລະ ການຄົ້ນຄວ້າທິດສະດີ, ພຶດຕິກໍາ ເພື່ອສ້າງຄົນໃຫ້ມີການຂະຫຍາຍຕົວຮອບດ້ານ, ມີຄຸນສົມບັດສິນທຳປະຕິວັດ, ມີຄວາມຮູ້- ຄວາມສາມາດ, ມີວິຊາຊີບ, ມີສຸຂະພາບ ພະລານາໄມ, ມີຄວາມສີວິໄລທາງດ້ານຈິດໃຈ, ມີສິລະປະ, ມີລະບຽບວິໄນ, ມີນໍ້າໃຈຮັກປະເທດຊາດ, ຮັກລະບອບປະຊາທິປະໄຕປະຊາຊົນ ເພື່ອຕອບສະໜອງຄວາມຮຽນຮ້ອງຕ້ອງການຂອງພາລະກິດປົກປັກຮັກສາ ແລະ ສ້າງສາປະເທດຊາດ ( ກະຊວງສຶກສາທິການ ແລະ ກິລາ. ສປປ ລາວ, 2013: 1 ).
           ຄະນິດສາດເປັນວິຊາໜຶ່ງ ທີ່ສຶກສາກ່ຽວກັບຈໍານວນ, ການຄໍານວນ, ຮູບຊົງ ແລະ ຕໍາແໜ່ງທີ່ຕັ້ງ, ການວັດແທກ, ພາສາ, ສັນຍະລັກ  ແລະ ທັງການນໍາໄປໃຊ້. ແນໃສ່ໃຫ້ນັກຮຽນໄດ້ພັດທະນາດ້ານຄວາມຮູ້ ຄວາມເຂົ້າໃຈກ່ຽວກັບແນວຄວາມຄິດພື້ນຖານຄະນິດສາດ, ທັດສະນະຄະຕິ ແລະ ຄ່ານິຍົມ. ສາມາດແກ້ບັນຫາຢ່າງເປັນລະບົບ ສື່ສານໂດຍນໍາໃຊ້ສັນຍາລັກຄະນິດສາດຢ່າງຈະແຈ້ງ ແລະ ຊັດເຈນ  ຮູ້ຄຸນຄ່າ, ມີຄວາມເຊື່ອໝັ້ນ, ອົດທົນຕໍ່ຕົນເອງຕະຫຼອດເຖິງເຫດຜົນ ແລະ ແນວຄິດສ້າງສັນ (ກະຊວງສຶກສາທິການ ແລະ ກິລາ, 2010: 27-28 )
ການຮຽນ-ການສອນຄະນິດສາດໃນຊັ້ນປະຖົມສຶກສາ ແນ່ໃສ່ເພື່ອໃຫ້ນັກຮຽນມີຄວາມຮູ້ ແລະ ທັກສະພື້ນຖານກ່ຽວກັບຈຳນວນ ແລະ ການຄຳນວນ, ປະລິມານ ແລະ ການວັດແທກ, ຮູບເລຂາຄະນິດ ແລະ ການພົວພັນທາງຄະນິດສາດ. ເຮັດໃຫ້ນັກຮຽນໄດ້ພັດທະນາຄວາມຮູ້, ຄວາມສາມາດ, ເກີດທັດສະນະທ່າທີທີ່ດີ ແລະ ມີທັກສະຂະບວນການທາງຄະນິດສາດ ໂດຍສະເພາະແມ່ນເນັ້ນໃສ່ທັກສະໃນການຄຳນວນເລກສີ່ປະການ ( ບວກ, ລົບ, ຄູນ ແລະ ຫານ). ເຖິງຢ່າງໃດກໍ່ຕາມ, ເນື້ອໃນອື່ນໆກໍ່ຕ້ອງໄດ້ເນັ້ນໃສ່ເຊັ່ນດຽວກັນ. ( ກະຊວງສຶກສາທິການ ແລະ ກິລາ, 2016: 33 ).
          ການຈັດກິດຈະກໍາການຮຽນ-ການສອນວິຊາຄະນິດສາດລະດັບຊັ້ນປະຖົມສຶກສາປີທີ 5 ເນັ້ນໃຫ້ນັກຮຽນສາມາດມີຄວາມຮູ້ກ່ຽວກັບລະບົບເລກໃນພື້ນຖານ 10, ລະບົບເມຕຣິກ, ການຈຳແນກອັດຕາສ່ວນຂອງລວງຮອບວົງມົນ ກັບ ເສັ້ນຜ່າໃຈກາງ  ແລະ ຄຸນລັກສະນະຂອງຮູບເລຂາຄະນິດກາງຫາວ ມີແນວຄິດກ່ຽວກັບອັດຕາສ່ວນພົວພັນກົງ-ປີ້ນ. ນັກຮຽນມີທັກສະໃນການຄູນ, ຫານ, ຄຳນວນແບບປະສົມເລກສ່ວນ, ວິເຄາະ ການແກ້ໂຈດບັນຫາ, ການຊອກເນື້ອທີ່ຂອງຮູບເລຂາຄະນິດນຳໃຊ້ຫົວໜ່ວຍວັດແທກຕ່າງໆໄດ້ດີ ແຕ້ມຮູບເລຂາຄະນິດກາງຫາວ ມີຄວາມສົນໃຈໃນການຄູນ, ການຫານຈຳນວນທົດສະນິຍົມ, ເລກສ່ວນ ແລະ ຈຳນວນຖ້ວນສາມາດວິເຄາະຂໍ້ມູນດ້ວຍແຜ່ນມົນ, ເປີເຊັນ ແບບເສົາ.( ກະຊວງສຶກສາທິການ ແລະ ກິລາ, 2016 : 41-42 ​).
          ສະພາບການຈັດການຮຽນ-ການສອນໃນໄລຍະຜ່ານມາໃນໂຮງຮຽນແຫ່ງນີ້ໄດ້ດຳເນີນການຈັດການຮຽນ-ການສອນໄປຕາມຫຼັກສູດຂອງກະຊວງສຶກສາທິການ ແລະ ກິລາ ວາງອອກ ແລະ ການຈັດກິດຈະກຳການຮຽນ-ການສອນແມ່ນມຸ່ງເນັ້ນໃສ່ຕົວຂອງຜູ້ຮຽນເປັນສ່ວນຫຼາຍເພື່ອໃຫ້ຜູ້ຮຽນເກີດມີທັກສະ ຫຼື ເກີດຂະບວນການຮຽນຮູ້ໃນການແກ້ໄຂບັນຫາທາງດ້ານຄະນິດສາດ ຄູໄດ້ໃຫ້ນັກຮຽນມີສ່ວນຮ່ວມໃນການດຳເນີນກິດຈະກຳການຮຽນ-ການສອນເປັນຕົ້ນແມ່ນການຈັດການຮຽນ-ການສອນໄປຕາມແຜນປັບປຸງຄຸນະພາບຂອງການສຶກສາໄລຍະໃໝ່ ໂດຍເອົາຮູບແບບການສອນເອົານັກຮຽນເປັນໃຈກາງ ແຕ່ວ່າຄູສອນແບບນັ້ນກໍ່ຕາມແຕ່ນັກຮຽນປະຖົມສຶກສາປີທີ 5 ເຊິ່ງມີຈຳນວນນັກຮຽນທັງໝົດ 23 ທ່ານ, ຍິງ 9 ທ່ານ. ເມື່ອໄປສັງເກດການສອນຂອງຄູ ແລ້ວສັງເກດເຫັນວ່ານັກຮຽນມີຈໍານວນ 3 ທ່ານ, ຍິງ 1 ທ່ານແມ່ນມີບັນຫາຫຼາຍຢ່າງເຊັ່ນ:
        -ນັກຮຽນບໍ່ມັກສົນໃຈຕໍ່ການຮຽນ
        -ນັກຮຽນວົນແຊວໃນຫ້ອງເວລາຄູສອນ
        -ນັກຮຽນມີທັກສະການຄິດຄຳນວນໃນຂັ້ນພື້ນຖານທີ່ບໍ່ຖືກຕ້ອງ
        -ນັກຮຽນແກ້ບົດເລກກ່ຽວກັບການຫານຈຳນວນທົດສະນິຍົມ
        -ນັກຮຽນບໍ່ຕອບຄຳຖາມຂອງຄູ ແລະ ນັກຮຽນບໍ່ຕັ້ງໃຈຮ່ວມກິດຈະກຳນຳໝູ່
         ຈາກບັນຫາຂ້າງເທິງນັ້ນອາດຈະມີຫຼາຍສາຍເຫດເຊັ່ນ: ນັກຮຽນບໍ່ມີພື້ນຖານການຄໍານວນ, ນັກຮຽນບໍ່ມີສຳມະທິໃນການຮຽນ ແລະ ຂາດຄວາມກຽມພ້ອມໃນການຮຽນ ແລະ ອື່ນໆ.
         ຈາກສາຍເຫດທີ່ກ່າວມາຂ້າງເທິງນີ້ ເຮັດໃຫ້ພັດທະນາການໃນການຮຽນຄະນິດສາດຂອງນັກຮຽນບໍ່ດິເທົ່າທີ່ຄວນ ດັ່ງນັ້ນ ຜູ້ວິໄຈຈິ່ງໄດ້ສຶກສາເອກະສານ ແລະ ງານວິໄຈທີ່ກ່ຽວຂ້ອງພົບວ່າ ການນຳໃຊ້ວິທີສອນແບບແກ້ໄຂບັນຫາກໍ່ເປັນວິທີສອນອີກວິທີໜຶ່ງທີ່ມີຢູ່ສີ່ຂັ້ນຕອນຄື: ກຳນົດບັນຫາ ແລະ ຄາດຄະເນວິທີແກ້ບັນຫາ, ນັກຮຽນທັງໝົດແກ້ບັນຫາ, ປຽບທຽບ ແລະ ປຶກສາຫາລື ແລະ ສະຫຼຸບ ແລະ ສະທ້ອນຄືນ ( Ibaraki Teacher Training Center,24.5.2015-13.6.2015: 2015)ຄູສອນກະຕຸ້ນນັກຮຽນແກ້ບັນຫາຢ່າງມີເຫດຜົນໂດຍອາໄສມະໂນພາບ, ກົດເກນ, ຂໍ້ສະຫຼຸບ, ປະສົບການ, ຄວາມຮູ້ ຄວາມຊຳນິຊຳນານທີ່ກ່ຽວຂ້ອງກັບເລື່ອງນັ້ນ, ໃນການພິຈາລະນາບັນຫານີ້ຈະຕ້ອງມີຂັ້ນຕອນ ຜູ້ສອນຈະຕ້ອງພະຍາຍາມຊ່ວຍນັກຮຽນໃຫ້ນັກຮຽນເຂົ້າໃຈບັນຫານັ້ນຢ່າງຈະແຈ້ງເສຍກ່ອນວ່າ ໂຈດບອກອັນໃດ, ໂຈດຕ້ອງການອັນໃດ ເມື່ອພິຈາລະນາບັນຫາ ແລະ ສະຫຼຸບບັນຫານັ້ນໄດ້ ເມື່ອໄດ້ຜົນອອກມາແລ້ວ ຜູ້ສອນຄວນຈະໃຫ້ນັກຮຽນ ຮູ້ຈັກກວດສອບເບິ່ງວ່າຜົນທີ່ໄດ້ຮັບຖືກຕ້ອງຕາມຂໍ້ມູນທີ່ກຳນົດໃຫ້ມາ ຫຼື ບໍ ອາດຈະກວດຄືນຈາກຜົນ ໄປສູ່ເຫດ ຫຼື ກວດຈາກເຫດໄປສູ່ຜົນກໍ່ໄດ້ແລ້ວແຕ່ຄວາມເໝາະສົມ ເຊິ່ງເໝາະສົມກັບວິທີສອນແກ້ໄຂບັນຫາອີກທີ່ມີ 4 ຂັ້ນຕອນຄື:ທຳຄວາມເຂົ້າໃຈໂຈດ(Understanding the Problem), ວາງແຜນແກ້ບັນຫາ(Devising a Plan), ປະຕິບັດຕາມແຜນ( Carrying out the plan) ແລະ ກວດສອບ(Looking back) (PoLya, 1957: 5-6 )  ສະນັ້ນ ການສອນການຫານຈຳນວນທົດສະນິຍົມມັນກໍ່ມີປະໂຫຍດຫຼາຍໃນການນຳໃຊ້ເຂົ້າໃນຊີວິດປະຈຳຂອງນັກຮຽນເຊັ່ນ: ການເອົາເຄື່ອງມາຂາຍ, ການທອນເງິນໃຫ້ລູກຄ້າ, ການຕັດເຄື່ອງ ແລະ ອື່ນໆ.
          ດ້ວຍເຫດນີ້ຜູ້ວິໄຈມີຄວາມສົນໃຈທີ່ຈະນໍາວິທີສອນແບບແກ້ໄຂບັນຫາເຊິ່ງເປັນການສອນໃຫ້ນັກຮຽນພັດທະນາການຄິດເປັນລະບົບ ເພື່ອພັດທະນາຜົນການຮຽນຂອງນັກຮຽນປະຖົມສຶກສາປີທີ5 ເພື່ອໃຫ້ເກິດຄວາມເໝາະສົມກັບນັກຮຽນທີ່ແຕກຕ່າງກັນ ແລະ ຊ່ວຍໃຫ້ພັດທະນານັກຮຽນໃຫ້ເກີດການຮຽນຮູ້ດີຂຶ້ນ ໂດຍຮຽນຢ່າງມີຄວາມສຸກ ແລະ ສາມາດນຳຄວາມຮູ້ທີ່ໄດ້ໄປໃຊ້ປະໂຫຍດໃນຊີວິດປະຈຳວັນໄດ້ຢ່າງປະສິດທິພາບອີກດ້ວຍ.

         ສະນັ້ນ ຜູ່ວິໄຈຈິ່ງໄດ້ຕັ້ງຄໍາຖາມວິໄຈວ່າ: ນັກຮຽນຈະຫານຈໍານວນທົດສະນິຍົມໃຫ້ຈໍານວນຖ້ວນໄດ້ບໍ່. ເມື່ອຂ້ອຍນຳໃຊ້ວິທີສອນແບບແກ້ໄຂບັນຫາ ?
2. ຈຸດປະສົງຂອງການວິໄຈ
       - ເພື່ອສຶກສາຄວາມເພີ່ງພໍໃຈຕໍ່ການຮຽນວິຊາຄະນິດສາດຈາກການສອນແບບແກ້ໄຂບັນຫາ
      - ເພື່ອປຽບທຽບຜົນສໍາເລັດຂອງນັກຮຽນກ່ອນ ແລະ ຫຼັງການໃຊ້ແບບສອນແກ້ໄຂບັນຫາ
ສົມມຸດຕິຖານ
        - ນັກຮຽນທີ່ໄດ້ຮັບການສອນແບບແກ້ໄຂບັນຫາມີຄວາມເພີ່ງພໍໃຈຫຼາຍກວ່າກ່ອນສອນ.
        - ນັກຮຽນໄດ້ຮັບການສອນແບບແກ້ໄຂບັນຫາມີຜົນສໍາເລັດທາງການຮຽນວິຊາຄະນິດສາດສູງກວ່າ
           ກ່ອນສອນ.


3.ຂອບເຂດການວິໄຈ
  -ປະຊາກອນ ໄດ້ແກ່ ນັກຮຽນຊັ້ນປະຖົມສຶກສາປີທີ 5 ພາກຮຽນທີ 2 ສົກຮຽນ 2018 ໂຮງຮຽນປະຖົມສາທິດວິທະຍາໄລຄູສາລະວັນ, ເມືອງສາລະວັນ, ແຂວງສາລະວັນ ຈຳນວນ 23 ທ່ານ, ຍິງ 9 ທ່ານ.
  - ກຸ່ມຕົວຢ່າງ ໄດ້ແກ່ນັກຮຽນຊັ້ນປະຖົມສຶກສາປີທີ 5 ພາກຮຽນທີ 2 ສົກຮຽນ 2018 ໂຮງຮຽນປະຖົມສາທິດວິທະຍາໄລຄູສາລະວັນ, ເມືອງສາລະວັນ, ແຂວງສາລະວັນ ຈຳນວນ 3 ທ່ານ, ຍິງ 1 ທ່ານ.
 -ຕົວແປທີ່ສຶກສາ ຕົວແປຕົ້ນໄດ້ 1 ວິທີຄື:
   1. ວິທີສອນແກ້ໄຂບັນຫາ
-ຕົວແປຕາມ
1. ຄວາມເພີ່ງພໍໃຈໃນການຮຽນວິຊາຄະນິດສາດ
2. ຜົນສໍາເລັດທາງການຮຽນວິຊາຄະນິດສາດ
-ເນື້ອໃນ
  ເນື້ອໃນທີ່ໃຊ້ໃນການວິໄຈໄດ້ແກ່ວິຊາຄະນິດສາດຊັ້ນປະຖົມສຶກສາປີທີ ບົດທີ 55 ການຫານຈໍານວນທົດສະນິຍົມ
-ສະຖານທີ່ເຮັດການວິໄຈ
  ໂຮງຮຽນປະຖົມສາທິດວິທະຍາໄລຄູສາລະວັນ ເມືອງສາລະວັນ, ແຂວງສາລະວັນ
-ໄລຍະເວລາທີ່ໃຊ້ໃນການວິໄຈ
   ພາກຮຽນທີ 2 ສົກຮຽນ 2018
4 ນິຍາມສັບສະເພາະ
ຄວາມເພີ່ງພໍໃຈ ໝາຍເຖິງ ຄວາມຮູ້ສຶກມັກ ຫຼື ມີຄວາມສຸກໃນການຮຽນຮູ້ເລື່ອງ ການຫານຈຳນວນທົດສະນິຍົມໃຊ້ວິທີສອນແບບແກ້ໄຂບັນຫາໂດຍໃຊ້ແບບສອບຖາມຄວາມເພີ່ງພໍໃຈແບບມາດຕາສ່ວນປະເມີນຄ່າ 5 ລະດັບ ຈໍານວນ 9 ຂໍ້.
ວິທີສອນແກ້ໄຂັບັນຫາ ໝາຍເຖິງ  ຂະບວນການນຳເອົາຄວາມຮູ້ທີ່ມີແລ້ວໄປນຳໃຊ້ກັນກັບຖານະການທີ່ບໍ່ຄຸ້ນເຄີຍ ເພື່ອເກັບກໍາເອົາຄວາມຮູ້ໃໝ່. ສະນັ້ນ, ມັນແມ່ນຮູບແບບໜຶ່ງຂອງການຮຽນຮູ້ແບບສືບຮູ້ ( ສືບສວນ-ສອບສວນ ) ທີ່ສາມາດນຳໃຊ້ການແກ້ບັນຫາເປັນຍຸດທະວິທີໃນຫຼາຍວິທີທາງ ດ້ວຍຂັ້ນຕອນການຮຽນຮູ້ 4 ຂັ້ນຕອນດັ່ງລຸ່ມນີ້:
ຂັ້ນຕອນທີ 1 ກໍານົດບັນຫາ ແລະ ຄາດຄະເນວິທີແກ້ບັນຫາ
                 ເລືອກ ແລະ ກໍານົດບັນຫາ, ບັນຫາທີ່ໃຫ້ນັກຮຽນເປັນເຮັດຕ້ອງຈະແຈ້ງ, ເຂົ້າໃຈງ່າຍ ເໝາະສົມສໍາລັບອາຍຸນັກຮຽນ ແລະ ຄວາມຄິດ, ຖ້າມີຄວາມຈຳເປັນນຳໄປສູ່ຄວາມຄິດ ຄວາມເຂົ້າໃຈຂອງນັກຮຽນ ບັນຫາຕ້ອງເປັນໜ້າສົນໃຈ ແລະ ທ້າທາຍສຳລັບນັກຮຽນ ( ບັນຫານັ້ນຕ້ອງແມ່ນຄວາມຮູ້ທີ່ໄດ້ມາຈາກການດໍາລົງຊີວິດ) ກ່ຽວກັບຫົວຂໍ້ ມີຄວາມແຕກຕ່າງ ຫຼາຍທາງໃນການແກ້ບັນຫາ, ການຕັ້ງຄຳຖາມໃນການເປີດບັນຫານັ້ນນຳໃຊ້ຄຳຖາມເປີດຕ້ອງເປັນຄຳຖາມຈະແຈ້ງ, ເຂົ້າໃຈງ່າຍ ຊຸກຍູ້ໃຫ້ນັກຮຽນຄິດກ່ຽວຂ້ອງກັບຫົວຂໍ້.
ຂັ້ນຕອນທີ 2 ນັກຮຽນທັງໝົດແກ້ໄຂບັນຫາ
             ຄູໃຫ້ຄໍາຖາມ, ນັກຮຽນແກ້ບັນຫາຢ່າງຈິງຈັງໃນວິທີໃຜມັນ, ໃຫ້ເວລານັກຮຽນ, ຕິດຕາມ, ກວດກາຄວາມເຂົ້າໃຈ ແລະ ໃຫ້ເຂົາເຈົ້າ ຖ້າມີຄວາມຈຳເປັນທີ່ນັກຮຽນຄົນໃດເຂົ້າໃຈ ແລະ ສະແດງໃຫ້ໝູ່ເບິ່ງ ຖ້າມີຄວາມຈໍາເປັນໃຫ້ນັກຮຽນເຮັດວຽກເປັນຄູ່ ຫຼື ກຸ່ມ
ຂັ້ນຕອນທີ 3 ປຽບທຽບ ແລະ ປຶກສາຫາລື
             ນັກຮຽນມີແນວຄວາມຄິດ ໃຫ້ໂອກາດນັກຮຽນອະທິບາຍ ຫຼື ສະແດງແນວຄວາມຄິດ ແລກປ່ຽນ ແລະ ນັກຮຽນປຽບທຽບແນວຄວາມຄິດທີ່ແຕກຕ່າງກັນ ນັກຮຽນຂຶ້ນມາເວົ້າກ່ຽວກັບຄວາມແຕາກຕ່າງໃນການແກ້ໄຂບັນຫາ ເກັບໄວ້ແນວຄວາມຄິດທີ່ມີຄວາມສຳຄັນຈາກນັກຮຽນລາຍງານ ແລະ ຮັກສາຫຼັກຖານໄວ້ ນອກຈາກເວົ້້າຖືກຕ້ອງ ຫຼື ແນວຄວາມຄິດ, ເປັນຄຳຕອບທີ່ຂຶ້ນມາອະທິບາຍ ແລະ ແກ້ໄຂບັນຫາທີ່ເໝາະສົມ ໃຫ້ເວລານັກຮຽນຄິດ ເຈາດຕະນາຂອງນັກຮຽນທີ່ສະທ້ອນກັບມາ ແລະ ຄວາມເຕັມໃຈກັບບົດຮຽນຫົວຂໍ້ນີ້.
ຂັ້ນຕອນທີ 4 ສະຫຼຸບ ແລະ ສະທ້ອນຄືນ
              ນັກຮຽນສະຫຼຸບກ່ຽວກັບການແກ້ໄຂບັນຫາກັບແນວຄິດທີ່ເວົ້າອອກມາ ເກັບກໍາ ແລະ ສະຫຼຸບເອົາແນວຄວາມຄິດທີ່ເວົ້າອອກມາ ພິຈາລະນາຄືນ ໃຫ້ນັກຮຽນຢັ້ງຢືນຄວາມເຂົ້າໃຈການແກ້ບັນຫາຄືນ ອະທິບາຍ ສະທ້ອນຄືນ ແລະ ພິຈາລະນາ.
5. ປະໂຫຍດທີ່ຄາດວ່າຈະໄດ້ຮັບ
        -ເປັນແນວທາງສໍາລັບຄູຜູ່ສອນ ແລະ ຜູ່ກ່ຽວຂ້ອງໃນການຈັດກິດຈະກໍາການຮຽນ-ການສອນວິຊາຄະນິດສາດເພື່ອໃຫ້ນັກຮຽນມີຜົນສໍາເລັດທາງການຮຽນ ແລະ ຄວາມເພີ່ງພໍໃຈທີ່ດີຂຶ້ນ.
         - ເປັນແນວທາງໃນການປັບປຸງ ແລະ ປະສິດທິພາບການຈັດການຮຽນ-ການສອນວິຊາຄະນິດສາດ
         - ເປັນແນວທາງໃນການຮຽນ-ການສອນທີ່ເນັ້ນຜູ່ຮຽນເປັນສໍາຄັນ ແລະ ພັດທະນາຜູ່ຮຽນຕາມສັກກະຍະພາບ
6.ວິທີດໍາເນີນການວິໄຈ
    1) ປະຊາກອນ ແລະ ກຸ່ມຕົວຢ່າງ
        ປະຊາກອນ: ນັກຮຽນຊັ້ນປະຖົມສຶກສາປີທີ 5 ຂອງໂຮງຮຽນປະຖົມສົມບູນສາທິດວິທະຍາໄລຄູສາລະວັນມີຈໍານວນ 23 ທ່ານ, ຍິງ 9 ທ່ານ.
        ກຸ່ມຕົວຢ່າງ: ນັກຮຽນຊັ້ນປະຖົມສຶກສາປີທີ 5 ຂອງໂຮງຮຽນປະຖົມສົມບູນສາທິດວິທະຍາໄລຄູສາລະວັນມີຈໍານວນ 3 ທ່ານ, ຍິງ 1 ທ່ານ ໂດຍສຸ່ມນັກຮຽນແບບເຈາະຈົງ
    2) ເຄື່ອງມືທີ່ໃຊ້ໃນການວິໄຈ
        1. ເຄື່ອງມືແກ້ໄຂບັນຫາ
            ໃນການເຮັດວິໄຈຄັ້ງນີ້ຜູ່ວິໄຈນຳໃຊ້ເຄື່ອງມືແກ້ໄຂບັນຫາດັ່ງນີ້:
· ແຜນການສອນ 1 ບົດ ໂດຍນຳໃຊ້ວິທີສອນແກ້ໄຂບັນຫາ, ໝາກໄມ້, ແຜ່ນພຸມ ປະກອບເປັນສື່ການສອນ.
· ບົດທົດສອບແບບປາລະໄນຈຳນວນ 10 ຂໍ້ ໜຶ່ງຊຸດທົດສອບກ່ອນ ແລະ ຫຼັງຮຽນ.
        2. ເຄື່ອງມືໃນການເກັບກໍາຂໍ້ມູນ
            ໃນການເຮັດວິໄຈຄັ້ງນີ້ຜູ່ວິໄຈນໍາໃຊ້ເຄື່ອງມືເກັບກໍາຂໍ້ມູນດັ່ງນີ້:
· ບົດສຳພາດອຳນວຍການຈຳນວນ 3 ຂໍ້, ຈຳນວນໜຶ່ງຊຸດ
· ບົດສຳພາດຄູ-ອາຈານຈຳນວນ 3 ຂໍ້, ຈຳນວນໜຶ່ງຊຸດ
· ບົດສຳພາດນັກຮຽນຈຳນວນ 5 ຂໍ້, ຈຳນວນສາມຊຸດ
· ບົດສອບຖາມຄວາມເພີ່ງພໍໃຊ້ຕໍ່ການຮຽນວິຊາຄະນິດສາດຈຳນວນ 9 ຂໍ້ ເຊິ່ງມີເກນປະເມີນ 5 ລະດັບ ຈໍານວນ 3 ຊຸດ.
    3) ການເກັບກໍາລວບລວມຂໍ້ມູນ
        ການເກັບລວບລວມຂໍ້ມູນທາງຜູ່ວິໄຈໄດ້ດຳເນີນຕາມຂັ້ນຕອນດັ່ງນີ້:
· ນຳໃບສະເໜີເລື່ອງການວິໄຈໃນຫ້ອງຮຽນໃຫ້ອຳນວຍການໂຮງຮຽນສົມບູນສາທິດວິທະຍາໄລຄູສາລະວັນ ເມືອງສາລະວັນ ແຂວງສາລະວັນເພື່ອເກັບກຳຂໍ້ມູນນຳນັກຮຽນຊັ້ນປະຖົມສຶກສາປີທີ 5 
· ວິເຄາະຜູ້ຮຽນ
· ວິເຄາະດ້ານເນື້ອໃນບົດຮຽນຂັ້ນຕອນດຳເນີນການມີດັ່ງນີ້:
ຂັ້ນອອກແບບ
· ແບບທົດສອບວັດຄວາມຮູ້ກ່ຽວກັບການຫານຈຳນວນທົດສະນິຍົມໃຫ້ຈຳນວນຖ້ວນກ່ອນຮຽນ ແລະ ຫຼັງຮຽນ
· ສຶກສາເອກະສານກ່ຽວກັບວິທີສອນແບບແກ້ໄຂບັນຫາ
ຂັ້ນດຳເນີນການມີດັ່ງນີ້
· ສຳພາດຄູສອນ  ແລະ  ອຳນວຍການໂຮງຮຽນສົມບູນສາທິດວິທະຍາໄລຄູສາລະວັນ
· ເຮັດການທົດສອບກັບນັກຮຽນຊັ້ນປະຖົມສຶກສາປີທີ 5 ໂດຍໃຫ້ແບບທົດສອບກ່ອນຮຽນກ່ຽວກັບການຫານຈຳນວນທົດສະນິຍົມໃຫ້ຈຳນວນຖ້ວນແລ້ວບັນທຶກຄະແນນໄວ້
· ຜູ່ວິໄຈນຳເອົາແຜນການສອນທີ່ໄດ້ນຳໃຊ້ວິທີສອນແກ້ໄຂບັນຫາມາສອນນັກຮຽນຊັ້ນປະຖົມສຶກສາປີທີ 5 
· ເຮັດການທົດສອບອີກຄັ້ງໂດຍໃຫ້ນັກຮຽນເຮັດການທົດສອບຫຼັງຮຽນໂດຍທີ່ຂໍ້ສອບຈະມີການປັບປຸງບາງຂໍ້ຈາກຂໍ້ສອບກ່ອນຮຽນເພື່ອໃຫ້ສອດຄ່ອງກັບພັດທະນາການຂອງນັກຮຽນ
· ສອບຖາມຄວາມເພີ່ງພໍໃຈການຮຽນວິຊາຄະນິດສາດຈາກນັກຮຽນໂດຍນຳໃຊ້ວິທີສອນແກ້ໄຂບັນຫາ
    4) ວິທີວິເຄາະຂໍ້ມູນ ແລະ ສະຖິຕິທີ່ໃຊ້
        ເຮັດການວິເຄາະຂໍ້ມູນລຸ່ມນີ້:
       -ວິເຄາະຜົນຈາກຄະແນນທີ່ໄດ້ຈາກການເຮັດແບບທົດສອບກ່ອນຮຽນ
       -ວິເຄາະຜົນຈາກຄະແນນທີ່ໄດ້ຈາກແບບທົດສອບຫຼັງຮຽນ
       -ນຳຄະແນນທັງໝົດມາປຽບທຽບການພັດທະນາການ
       -ວິເຄາະຜົນຈາກຄວາມຖີ່ທີ່ໄດ້ຈາກແບບສອບຖາມ
         ສະຖິຕິທີ່ໃຊ້ໃນການວິເຄາະຂໍ້ມູນມີດັ່ງນີ້:
· ຄ່າສະເລ່ຍ , ເປີເຊັນ ແລະ ຄ່າບຽງເບນມາດຕະຖານ
7. ຜົນການວິເຄາະຂໍ້ມູນ
       ຜົນການວິເຄາະຂໍ້ມູນຕາມຕາຕະລາງລຸ່ມນີ້:
    ຕາຕະລາງທີ 1 ປຽບທຽບຄະແນນກ່ອນ ແລະ ຫຼັງການນໍາໃຊ້ວິທີສອນແບບແກ້ໄຂບັນຫາເຂົ້າໃນການຫານຈຳນວນທົດສະນິຍົມໃຫ້ຈຳນວນຖ້ວນໂດຍຈຳແນກຕາມຈຳນວນນັກຮຽນ 3  ຄົນ, ຍິງ 1 ຄົນ ດັ່ງນີ້: 
   
	ຄົນທີ
	ສອບກ່ອນ
	ສອບຫຼັງ
	ພັດທະນາການ
	ຜົນການປະເມີນ

	1
	5
	7
	2
	ຜ່ານເກນ

	2
	6
	10
	4
	ຜ່ານເກນ

	3
	4
	9
	5
	ຜ່ານເກນ

	ລວມ
	15
	26
	11
	

	ສະເລ່ຍ
	5.00
	8.66
	3.66
	

	ເປີເຊັນ
	50%
	86.66%
	
	



ຈາກຕາຕະລາງທີ 1 ສັງເກດເຫັນວ່າຜົນການສອບກ່ອນການຮຽນມີຄະແນນສະເລ່ຍ 5.00 
ແລະ ຜົນການສອບຫຼັງການຮຽນມີຄະແນນສະເລ່ຍ 8.66

ສະຫຼຸບແລ້ວ: ຄະແນນການສອບຫຼັງການຮຽນແມ່ນສູງກວ່າຄະແນນການສອບກ່ອນການ
ຮຽນເຊິ່ງສະແດງໃຫ້ເຫັນໃນຜົນການສອບກ່ອນການຮຽນມີຄະແນນສະເລ່ຍ 5.00 ແລະ ຜົນການສອບຫຼັງການຮຽນມີຄະແນນສະເລ່ຍ 8.66
ຜົນ​ຂອງ​ການ​ປະ​ເມີນຄວາມ​ເພິ່ງ​ພໍ​ໃຈ​/ຄວາມ​ຄິດ​ເຫັນ​ຂອງ​ນັກຮຽນ
 ຜົນ​ຂອງ​ການ​ປະ​ເມີນຄວາມ​ເພິ່ງ​ພໍ​ໃຈ​ຄວາມ​ຄິດ​ເຫັນ​ຂອງ​ນັກຮຽນຜູ້​ວິ​ໄຈໄດ້ກຳນົດເກນທີ່ໃຊ້ໃນການໃຫ້ຄວາມໝາຍໂດຍການໃຫ້ຄ່າສະເລ່ຍ ​ແລະ ສ່ວນ​ບ່ຽງ​ເບນ​ມາ​ດ​​ຖານເປັນລາຍລາຍ ຕາມ​ແຕ່ລະ​ຂໍ້ ​​ຕາມ​ສູດດັ່ງ​ນີ້:
                 ​
 

              = ແມ່ນຄ່າສະເລ່ຍ


       = ແມ່ນຜົນບວກຄະແນນທັງໝົດ
              N =  ແມ່ນຈຳນວນປະຊາກອນທັງໝົດ(ກຸ່ມຕົວຢ່າງ)

     

         S.D = ແມ່ນສ່ວນບ່ຽງເບນມາດຖານ

= ແມ່ນຜົນລວມຂອງຄະແນນລົບດ້ວຍຄະແນນສະເລ່ຍ
            N =  ແມ່ນຈຳນວນປະຊາກອນທັງໝົດ(ກຸ່ມຕົວຢ່າງ)
- ຄ່າສະເລ່ຍ 4.51-5.00 ໝາຍເຖິງ ເໝາະສົມ / ເຫັນດີ / ເພິ່ງພໍໃຈໃນລະດັບຫຼາຍທີ່ສຸດ
- ຄ່າສະເລ່ຍ 3.51-4.50 ໝາຍເຖິງ ເໝາະສົມ / ເຫັນດີ / ເພິ່ງພໍໃຈໃນລະດັບຫຼາຍ
    - ຄ່າສະເລ່ຍ 2.51-3.50 ໝາຍເຖິງ ເໝາະສົມ / ເຫັນດີ / ເພິ່ງພໍໃຈໃນລະດັບປານກາງ
     - ຄ່າສະເລ່ຍ 1.51-2.50 ໝາຍເຖິງ ເໝາະສົມ / ເຫັນດີ / ເພິ່ງພໍໃຈໃນລະດັບນ້ອຍ
     - ຄ່າສະເລ່ຍ 1.00-1.50 ໝາຍເຖິງ ເໝາະສົມ / ເຫັນດີ / ເພິ່ງພໍໃຈໃນລະດັບນ້ອຍທີ່ສຸດ
       (ບຸນຊຸມ ສີສະອາດ,2535:24)
ຕາຕະລາງ​ທີ 2:       ຕາຕະລາງສະ​ແດງ​ຜົນ​ການ​ປະ​ເມີນຜົນ​ຂອງ​ການ​ປະ​ເມີນຄວາມ​ເພິ່ງ​ພໍ​ໃຈ​/ຄວາມ​ຄິດ​ເຫັນ​ຂອງ​ນັກຮຽນ
	ລ/ດ
	ການສະແດງອອກ
	         ລະດັບບັນຫາ

	
	
	

	

	ແປຄວາມໝາຍ

	1
	ຂ້ອຍມັກຄູສອນໄດ້ນຳໃຊ້ວິທີສອນແບບແກ້ໄຂບັນຫາ
	4.92
	0.26
	ຫຼາຍທີ່ສຸດ

	2
	ຂ້ອຍມັກກິດຈະກຳທີ່ຄູສອນໃນຫ້ອງຮຽນ
	4.76
	0.43
	ຫຼາຍທີ່ສຸດ

	3
	ຂ້ອຍມັກແລກປ່ຽນຄວາມຄິດເຫັນກັບໝູ່ເພື່ອນ
	4.46
	0.87
	ຫຼາຍ

	4
	ຂ້ອຍມັກສະແດງຄວາມຄິດເຫັນໃຫ້ໝູ່ຟັງ
	4.15
	0.54
	ຫຼາຍ

	5
	ຂ້ອຍມັກຄູຕັ້ງຄຳຖາມໃນເວລາຍາມສອນ
	4.84
	0.37
	ຫຼາຍທີ່ສຸດ

	6
	ຂ້ອຍມັກແກ້ໄຂບັນຫາໃນເວລາຮຽນໃນຫ້ອງ
	4.84
	0.37
	ຫຼາຍທີ່ສຸດ

	7
	ການຄິດໄລ່ເລກເລື້ອຍໆເຮັດໃຫ້ຂ້ອຍສາມາດຮຽນຮູ້ຄະນິດສາດໄດ້ດີ
	4.92
	0.26
	ຫຼາຍທີ່ສຸດ

	8
	ຄະນິດສາດຊ່ວຍໃຫ້ຂ້ອຍເຮັດວຽກຢ່າງມີລະບຽບແບບແຜນ
	4.84
	0.37
	ຫຼາຍທີ່ສຸດ

	9
	ຂ້ອຍມັກແກ້ບັນຫາໃໝ່ທາງຄະນິດສາດ
	4.61
	0.50
	ຫຼາຍທີ່ສຸດ

	                          ລວມ
	42.34
	3.97
	

	                           ຄ່າສະເລ່ຍ
	4.70
	0.44
	ຫຼາຍທີ່ສຸດ



ຈາກຕາຕະລາງສັງເກດເຫັນວ່າ ​ຄວາມ​ເພິ່ງ​ພໍ​ໃຈຂອງ​ນັກ​ຮຽນ​ທີ່​ມີ​ຕໍ່​ການ​ສອນມີ​ດັ່ງ​ນີ້:



1. ຂ້ອຍມັກຄູສອນໄດ້ນຳໃຊ້ວິທີສອນແບບແກ້ໄຂບັນຫາແມ່ນ​ມີ​ຄວາມ​ເພິ່ງ​ພໍ​ໃຈ​ໃນ​ລະ​ດັບຫຼາຍ​ສຸດເຊິ່ງ​ມີ​ຄ່າ​ສະ​ເລ່ຍ​ເທົ່າ​ກັບ  ແລະ  ຄ່າບ່ຽງ​ເບນ​ມາດ​​ຖານເທົ່າກັບ 




2. ຂ້ອຍມັກກິດຈະກຳທີ່ຄູສອນໃນຫ້ອງຮຽນແມ່ນ​ມີ​ຄວາມ​ເພິ່ງ​ພໍ​ໃຈ​ໃນ​ລະ​ດັບຫຼາຍທີ່ສຸດເຊິ່ງ​ມີ​ຄ່າ​ສະ​ເລ່ຍ​ເທົ່າ​ກັບ  ແລະ  ຄ່າບ່ຽງ​ເບນ​ມາດ​​ຖານເທົ່າກັບ 



3.  ຂ້ອຍມັກແລກປ່ຽນຄວາມຄິດເຫັນກັບໝູ່ເພື່ອນ​ແມ່ນ​ມີ​ຄວາມ​ເພິ່ງ​ພໍ​ໃຈ​ໃນ​ລະ​ດັບຫຼາຍເຊິ່ງ​ມີ​ຄ່າ​ສະ​ເລ່ຍ​ເທົ່າ​ກັບ  ແລະ  ຄ່າບ່ຽງ​ເບນ​ມາດ​ຖານເທົ່າກັບ .



4. ຂ້ອຍມັກສະແດງຄວາມຄິດເຫັນໃຫ້ໝູ່ຟັງແມ່ນ​ມີ​ຄວາມ​ເພິ່ງ​ພໍ​ໃຈ​ໃນ​ລະ​ດັບຫຼາຍເຊິ່ງ​ມີ​ຄ່າ​ສະ​ເລ່ຍ​ເທົ່າ​ກັບ  ແລະ  ຄ່າບ່ຽງ​ເບນ​ມາດ​ຖານເທົ່າກັບ 



5. ຂ້ອຍມັກຄູຕັ້ງຄຳຖາມໃນເວລາຍາມສອນແມ່ນ​ມີ​ຄວາມ​ເພິ່ງ​ພໍ​ໃຈ​ໃນ​ລະ​ດັບຫຼາຍທີ່​ສຸດເຊິ່ງ​ມີ​ຄ່າ​ສະ​ເລ່ຍ​ເທົ່າ​ກັບ  ແລະ  ຄ່າບ່ຽງ​ເບນ​ມາດ​ຖານເທົ່າກັບ .



6. ຂ້ອຍມັກແກ້ໄຂບັນຫາໃນເວລາຮຽນໃນຫ້ອງແມ່ນ​ມີ​ຄວາມ​ເພິ່ງ​ພໍ​ໃຈ​ໃນ​ລະ​ດັບຫຼາຍທີ່​ສຸດເຊິ່ງ​ມີ​ຄ່າ​ສະ​ເລ່ຍ​ເທົ່າ​ກັບ  ແລະ  ຄ່າບ່ຽງ​ເບນ​ມາດ​ຖານເທົ່າກັບ 




7.  ການຄິດເລກເລື້ອຍໆເຮັດໃຫ້ຂ້ອຍສາມາດຮຽນຮູ້ຄະນິດສາດໄດ້ດີແມ່ນ​ມີ​ຄວາມ​ເພິ່ງ​ພໍ​ໃຈ​ໃນ​ລະ​ດັບຫຼາຍທີ່​ສຸດເຊິ່ງ​ມີ​ຄ່າ​ສະ​ເລ່ຍ​ເທົ່າ​ກັບ  ແລະ  ຄ່າບ່ຽງ​ເບນ​ມາດ​ຖານເທົ່າກັບ  



8. ຄະນິດສາດຊ່ວຍໃຫ້ຂ້ອຍເຮັດວຽກຢ່າງມີລະບຽບແບບແຜນແມ່​ນ​ມີ​ຄວາມ​ເພິ່ງ​ພໍ​ໃຈໃນ​ລະ​ດັບຫຼາຍທີ່ສຸດເຊິ່ງ​ມີ​ຄ່າ​ສະ​ເລ່ຍ​ເທົ່າ​ກັບ  ແລະ ຄ່າ​ບ່ຽງ​ເບນ​ມາດ​​ຖານ​ເທົ່າ​ກັບ .



9.  ຂ້ອຍມັກແກ້ບັນຫາໃໝ່ທາງຄະນິດສາດ ​ແມ່ນ​ມີ​ຄວາມ​ເພິ່ງ​ພໍ​ໃຈ​ໃນ​ລະ​ດັບຫຼາຍທີ່​ສຸດ ເຊິ່ງ​ມີ​ຄ່າ​ສະ​ເລ່ຍ​ເທົ່າ​ກັບ   ແລະ ຄ່າ​ບ່ຽງ​ເບນ​ມາດ​​ຖານ​ເທົ່າ​ກັບ .



 	ສະຫຼຸບແລ້ວ ​ລະ​ດັບ​ຄວາມ​ເພິ່ງ​ພໍ​ໃຈ​ຂອງ​ນັກ​ຮຽນ​ຕໍ່​ການ​ສອນ​ໃນ​ຄັ້ງ​ນີ້​ແມ່ນ​ມີ​ຄວາມ​ເພິ່ງ​ພໍ​ໃຈ​ໃນ​ລະ​ດັບຫຼາຍທີ່ສຸດ​ ເຊິ່ງມີຄ່າສະເລ່ຍເທົ່າກັບ  ແລະ ຄ່າບ່ຽງເບນມາດຖານເທົ່າກັບ 

8.ສະຫຼຸບຜົນ, ອະພິປາຍຜົນ ແລະ ຂໍ້ສະເໜີແນະ
1) ສະຫຼຸບຜົນ
    ຈາກການດໍາເນີນການວິໄຈໃນເລື່ອງ: ສຶກສາຄວາມເພີ່ງພໍໃຈການຮຽນວິຊາຄະນິດສາດເລື່ອງ ການຫານຈຳນວນທົດສະນິຍົມໃຫ້ຈຳນວນຖ້ວນໂດຍນຳໃຊ້ການສອນແບບແກ້ໄຂບັນຫາສໍາລັບນັກຮຽນຊັ້ນປະຖົມສຶກສາປີທີ 5 ທີ່ໂຮງຮຽນປະຖົມສົມບູນສາທິດວິທະຍາໄລຄູສາລະວັນ ເມືອງ ສາລະວັນ ແຂວງສາລະວັນສົກຮຽນ 2017-2018 ການວິໄຈຄັ້ງນີ້ ເພື່ອສຶກສາຄວາມເພີ່ງພໍໃຈຕໍ່ການຮຽນວິຊາຄະນິດສາດຈາກການສອນແບບແກ້ໄຂບັນຫາ ແລະ ເພື່ອປຽບທຽບຜົນສໍາເລັດຂອງນັກຮຽນກ່ອນ ແລະ ຫຼັງການໃຊ້ແບບສອນແກ້ໄຂບັນຫາ. ປະຊາກອນໃນການວິໄຈຄັ້ງນີ້ ໄດ້ແກ່ ນັກຮຽນຊັ້ນປະຖົມສຶກສາປີທີ 5 ຈໍານວນ 23 ຄົນ, ຍິງ 9 ຄົນ. ກຸ່ມຕົວຢ່າງທີ່ໃຊ້ໃນການວິໄຈໄດ້ແກ່ນັກຮຽນຊັ້ນປະຖົມສຶກສາປີທີ 5 ຈໍານວນ 3 ຄົນ, ຍິງ 1 ຄົນ. ເຄື່ອງມືທີ່ໃຊ້ໃນການເກັບກໍາຂໍ້ມູນໄດ້ແກ່, ບົດສອນ 1 ບົດ, ແບບສຳພາດອຳນວຍການ ແລະ ຄູສອນຈຳນວນ 1 ຊຸດ ມີ 3 ຂໍ້,ແບບສອບຖາມຄວາມເພີ່ງພໍໃຈຂອງນັກຮຽນຈຳນວນ 1 ຊຸດ ມີ 9 ຂໍ້, ບົດທົດສອບແບບປາລະໄນກ່ອນ ແລະ ຫຼັງຈຳນວນ 1 ຊຸດ ມີ 10 ຂໍ້, ສະຖິຕິທີ່ໃຊ້ໃນການວິໄຈໄດ້ແກ່ ເປີເຊັນ, ຄ່າສະເລ່ຍ ແລະ ຄ່າບຽງເບນມາດຕະຖານ
ຜົນການວິໄຈພົບວ່າ:



           ລະ​ດັບ​ຄວາມ​ເພິ່ງ​ພໍ​ໃຈ​ຂອງ​ນັກ​ຮຽນ​ຕໍ່​ການ​ສອນ​ໃນ​ຄັ້ງ​ນີ້​ແມ່ນ​ມີ​ຄວາມ​ເພິ່ງ​ພໍ​ໃຈ​ໃນ​ລະ​ດັບຫຼາຍທີ່ສຸດ​ ເຊິ່ງມີຄ່າສະເລ່ຍເທົ່າກັບ  ແລະ ຄ່າບ່ຽງເບນມາດຖານເທົ່າກັບ  
         ຄະແນນການສອບຫຼັງການຮຽນແມ່ນສູງກວ່າຄະແນນການສອບກ່ອນການຮຽນເຊິ່ງສະແດງໃຫ້ເຫັນໃນຜົນການສອບກ່ອນການຮຽນມີຄະແນນສະເລ່ຍ 5.00 ແລະ ຜົນການສອບຫຼັງການຮຽນມີຄະແນນສະເລ່ຍ 8.66.
2) ອະພິປາຍຜົນ



          ນັກຮຽນທີ່ຮັບການສອນແບບແກ້ໄຂບັນຫາມີຄວາມເພີ່ງພໍໃຈໃນລະດັບຫຼາຍທີ່ສຸດ​ ເຊິ່ງມີຄ່າສະເລ່ຍເທົ່າກັບ  ແລະ ຄ່າບ່ຽງເບນມາດຖານເທົ່າກັບ  ເຊິ່ງເປັນໄປຕາມສົມມຸດຕິຖານທີ່ຕັ້ງໄວ້ທີ່ເປັນເຊັ່ນນີ້ອາດເປັນເພາະມາຈາກການຈັດກິດຈະກຳການສອນແບບແກ້ໄຂບັນຫານີ້ໄດ້ມຸ່ງເນັ້ນໃຫ້ນັກຮຽນໄດ້ຮຽນ ໂດຍຄູຈັດກິດຈະກຳການຮຽນ-ການສອນທີ່ໃຫ້ນັກຮຽນໄດ້ກ້າສະແດງສະແດງອອກເຊິ່ງຄວາມຄິດເຫັນ ເຊິ່ງໃນຂັ້ນທຳອິດຍັງບໍ່ຄຳເນີງເຖິງຄວາມຖືກຜິດ ເປີດໂອກາດໃຫ້ນັກຮຽນໄດ້ສະແດງຄວາມຄິດເຫັນໄດ້ຢ່າງເຕັມທີ່ນັກຮຽນໄດ້ເຝິກສ້າງຈິນຕະນາການ ແລະ ເຮັດວຽກເປັນຂະບວນການຄູ່ ມີການລະດົມສະໜອງສະແດງຄວາມຄິດເຫັນບົດແກ້ແຕ່ລະນ້ອງນັກຮຽນ ແລະ ມີໃຈເປີດກວ້າງຍອມຮັບຟັງຄວາມຄິດເຫັນຂອງເພື່ອນພາຍໃນຄູ່ ເຮັດໃຫ້ນັກຮຽນເກີດປະຕິສຳພັນທີ່ດີເຊິ່ງກັນ ແລະ ກັນ ນັກຮຽນທີ່ເກັ່ງກວ່າສາມາດອະທິບາຍໃຫ້ເພື່ອນທີ່ຮຽນອ່ອນກວ່າ ພາຍໃນຄູ່ດຽວກັນ ໄດ້ບັນຍາກາດການຮຽນການສອນມີຄວາມມ່ວນຊື່ນ ນັກຮຽນມີຄວາມສຸກໃນການຮຽນຜ່ານການສອນໄດ້ສັງເກດເຫັນວ່ານັກຮຽນມີຄວາມກະຕືລືລົ້ນໃນການຮຽນ ມັນສົ່ງຜົນໃຫ້ນັກຮຽນມີຜົນສຳເລັດທາງການຮຽນສູງ ແລະ ຄວາມເພີ່ງພໍໃຈຂອງນັກຮຽນກໍ່ໄປທາງທີ່ດີ. ເປັນການຕອບສະໜອງຄວາມຕ້ອງການ ຫຼື ຄວາມຖະນັດຂອງນັກຮຽນແຕ່ລະຄົນ ເຊິ່ງການຈັດກິດຈະກຳການຮຽນ-ການສອນຕາມຄວາມຖະນັດຂອງນັກຮຽນຈະເຮັດໃຫ້ນັກຮຽນເກີດຄວາມພໍໃຈ ແລະ ເກີດຄວາມເພີ່ງພໍໃຈໃນລະດັບດີຫຼາຍຕໍ່ວິຊາຄະນິດສາດ ເຊິ່ງສອດຄ່ອງກັບແນວຄິດຂອງ (ບຸນທັນ ຢູ່ຊົມບຸນ,2529:25) ທີ່ກ່າວວ່າຄູຄວນຈັດກິດຈະກຳຕາມຄວາມພໍໃຈໃນການຮຽນຄະນິດສາດ ເຫັນປະໂຫຍດ ແລະ ຄຸນຄ່າຂອງວິຊາຄະນິດສາດ ສອດຄ່ອງກັບແນວຄິດ(ກະຊວງສຶກສາທິການ ແລະ ກິລາ,2016:33 )ທີ່ກ່າວວ່າ ຜ່ານການຮຽນຄະນິດສາດນັກຮຽນຈະໄດ້ຮັບຄວາມສາມາດໃນການຄົ້ນຄິດຢ່າງມີເຫດຜົນໃນຂະບວນການແກ້ບັນຫາ, ການຕັດສິນ,ການວິເຄາະ ແລະ ມຸ່ງໜັ້ນທີ່ຈະນຳໃຊ້ຄະນິດສາດເຂົ້າໃນຊີວິດປະຈຳວັນຂອງເຂົາເຈົ້າ ແລະ ຮຽນວິຊາອື່ນໆລວມທັງຄະນິດສາດດ້ວຍທັດສະນະຄະຕິທີ່ດີ.
      ນອກຈາກນີ້ຍັງສອດຄ່ອງກັບງານວິໄຈຂອງ Riasat (2010,pp.67-72) ໄດ້ສຶກສາຜົນຂອງການໃຊ້ວິທີແກ້ບັນຫາໃນການຮຽນ-ສອນຄະນິດກ່ຽວກັບຜົນສຳເລັດທາງການຮຽນຂອງນັກຮຽນຈຸດປະສົງຫຼັກຂອງການວິໄຈຄືການກວດສອດຜົນການໃຊ້ວິທີແກ້ໄຂບັນຫາກ່ຽວກັບຜົນສຳເລັດທາງການຮຽນຂອງນັກຮຽນໃນການຮຽນ-ການສອນຄະນິດສາລະດັບປະຖົມ ສຶກສາກຸ່ມຕົວຢ່າງຄືນັກຮຽນເຂດ 8 ໂຮງຮຽນກໍລີວາລາ ປາກິດສະຖານຈຳນວນ 76 ຄົນ ໂດຍແບ່ງອອກເປັນກຸ່ມທົວອງ ແລະ ກຸ່ມຄວບຄຸມກຸ່ມລະ 38 ຄົນ ເຄື່ອງມືທີ່ໃຊ້ໃນການວິໄຈຄືບົດທົສອບກ່ອນຮຽນ, ບົດທົດສອບຫຼັງຮຽນ ສະຖິຕິທີ່ໃຊ້ໃນການວິເຄາະຂໍ້ມູນຄື: ຄ່າສະເລ່ຍ, ຄ່າບ່ຽງບຽນມາດຕະຖານ ແລະ t-test ຜົນການວິໄຈພົບວ່າມີຄວາມແຕກຕ່າງຢ່າງມີວິໄນສຳຄັນລະຫວ່າງປະສິດທີພາບຂອງວິທີສອນແບບດັ້ງເດີມ ແລະ ວິທີສອນແບບແກ້ໄຂບັນຫາ ນັກຮຽນທີ່ໄດ້ຮັບການສອນດ້ວຍວິທີການແກ້ໄຂບັນຫາປະສົບຜົນສຳເລັດດີກວ່າການສອນໂດຍວິທີການແບບດັ້ງເດີມ ແລະ ຄວາມແຕກຕ່າງລະຫວ່າງລະດັບຄວາມສຳເລັດເປັນຍຸດທະວິທີໃນການແກ້ບັນຫາທັງໆທີ່ສອງກຸ່ມມີຄວາມຮູ້ພື້ນຖານທາງຄະນິດສາດທີ່ເທົ່າທຽມກັນຈາກຜົນການວິໄຈທີ່ໄດ້ຮັບນັ້ນຕັ້ງຂໍ້ສັງເກດເຫັນວ່າການນຳໃຊ້ວິທີແກ້ໄຂບັນຫາຊ່ວຍເພີ່ມຜົນສຳເລັດທາງການຮຽນຂອງນັກຮຽນໃນວິຊາຄະນິດສາດຂໍ້ສະເໜີແນະຈາກການວິໄຈຄື: ຄູຄວນໄດ້ຮັບການສົ່ງເສີມວີີທີການແກ້ບັນຫາໃນແນວຄິດການຮຽນ-ການສອນທາງຄະນິດສາດເຊັ່ນ: ກຸ່ມ, ສະຖິຕິ ແລະ ຮູບເລຂາຄະນີດກາງຫາວຄວນມີການເຝິກອົບຮົມ, ການປະຊຸມສຳມະນາຢ່າງສະໜໍ່າສະເໜີສຳລັບຄູຜູ້ສອນເພື່ອໃຫ້ພວກເຂົາມີຄວາມຮູ້ ແລະ ເຂົ້າໃຈໃນການຮຽນຮູ້ໂດຍໃຊ້ບັນຫາເປັນຖານ. 
         ນັກຮຽນທີ່ໄດ້ຮັບການສອນແບບແກ້ໄຂບັນຫາມີຜົນສໍາເລັດສູງກວ່າກ່ອນການຮຽນເຊິ່ງສະແດງໃຫ້ເຫັນໃນຜົນການສອບກ່ອນການຮຽນມີຄະແນນສະເລ່ຍ 5.00 ແລະ ຜົນການສອບຫຼັງການຮຽນມີຄະແນນສະເລ່ຍ 8.66. ເຊິ່ງເປັນໄປຕາມສົມມຸດຕິຖານທີ່ຕັ້ງໄວ້ທັງນີ້ອາດເປັນເພາະການສອນແບບແກ້ໄຂບັນຫາເປັນວິທີການພັດທະນາສັກກະຍະພາບຂອງຜູ້ຮຽນບົນພື້ນຖານຂອງຜູ້ຮຽນບົນພື້ນຖານທິດສະດີພະຫຸປັນຍາ (Multiple Intelligence ) ໂດຍການຈັດກິດຈະກຳການຮຽນທີ່ພັດທະນາຄວາມສາມາດຂອງຜູ່ຮຽນຕາມຄວາມຖະນັດ ຄວາມສົນໃຈ. ຜ່ານການສອນໃນຫ້ອງຮຽນໂດຍນຳໃຊ້ການຈັດກິດຈະກຳການຮຽນ-ການສອນແບບແກ້ໄຂບັນຫາຄືໃຊ້ເທັກນິກການຕັ້ງຄຳຖາມ ແລະ ເທັກນິກຕ່າງໆ ສັງເກດເຫັນວ່ານັກຮຽນໄດ້ໃຊ້ປະສົບການຂອງຕົນເອງເປັນການສ້າງຄວາມສຳນານໃນການຮຽນຮູ້ ເຮັດໃຫ້ນັກຮຽນເກີດຄວາມສົນໃຈ ແລະ ມີເປົ້າໝາຍໃນການຮຽນຮູ້ ນັກຮຽນໄດ້ສະຫຼຸບຄວາມຄິດລວມຍອດໂດຍການຄິດວິເຄາະປະສົບການ ບູລະນາການ ປະສົບການກັບສິ່ງທີ່ຕ້ອງການຮຽນຮູ້ ເພື່ອໃຫ້ໄດ້ຂໍ້ສະຫຼຸບທີ່ຖືກຕ້ອງໜ້າເຊື່ອຖື ເຮັດໃຫ້ນັກຮຽນເກີດຄວາມໜັ້ນໃຈທີ່ຈະຮຽນຮູ້ໃນເນື້ອໃນທີ່ຍາກຂຶ້ນ ນັກຮຽນໄດ້ນຳຄວາມຄິດລວມຍອດ ເຊິ່ງເປັນນາມມະທຳລົງມືປະຕິບັດໂດຍເຮັດການທົດລອງ ນັກຮຽນໄດ້ຄົ້ນຫາວິທີການເຮັດວຽກທີ່ຫຼາກຫຼາຍ ແລະ ຄົ້ນຫາຮູບແບບການເຮັດວຽກທີ່ເປັນຂອງຕົນເອງ ເຮັດໃຫ້ສາມາດນຳໃຊ້ແກ້ບັນຫາໄດ້ ການໄດ້ລົງມືເຮັດຈົນເປັນປະສົບການທີ່ເປັນຮູບປະທຳທາງການ ວິເຄາະເຊື່ອມໂຍງກັບສະຖານະການໃນຊີວິດຈິງໄດ້ ແລະ ນັກຮຽນຍັງສາມາດນຳປະສົບການໄປປະຍຸກໃຊ້ໃນຊີວິດປະຈຳວັນໄດ້ ນັກຮຽນໄດ້ພັດທະນາຄວາມຄິດ ເຝິກຄິດ ຮູ້ຈັກຄິດວິເຄາະຢ່າງມີເຫດຜົນໂດຍການລະດົມຄວາມຄິດເຫັນໃນໝູ່ນັກຮຽນດ້ວຍກັນ ຍອມຮັບຄວາມຄິດເຫັນຂອງຜູ່ອື່ນ ມີຄວາມສຳພັນກັບເພື່ອນ ແລະ ຄູຜູ່ສອນຈາກການເຮັດກິດຈະກຳຄູ່ເຮັດໃຫ້ນັກຮຽນຮູ້ຈັກແລກປ່ຽນຄວາມຄິດເຫັນ ແລະ ອະພິປາຍຮ່ວມກັນ ເຮັດໃຫ້ນັກຮຽນໃນຫ້ອງເກີດມີປະຕິສຳພັນລະຫວ່າງນັກຮຽນ ກັບ ຄູສອນ ເຮັດໃຫ້ເກີດບັນຍາກາດແຫ່ງການຮຽນຮູ້ ນັກຮຽນກ້າສະແດງຫຼາຍຂຶ້ນ ໃນການຮຽນມີຄວາມສຸກມີຄວາມກະຕື້ລືລົ້ນທີ່ສະແດງອອກໃຊ້ຄວາມຮູ້ທີ່ໄດ້ຈາກການຮຽນໄປໃຊ້ປະໂຫຍດໃນສະຖານະການ ນັກຮຽນສາມາດນຳໃຊ້ຄວາມຮູ້ໄປປະຍຸກໃຊ້ກັບການຮຽນວິຊາອື່ນ ການຈັດກິດຈະກຳການຮຽນ-ການສອນແບບແກ້ໄຂບັນຫາ ໄດ້ສົ່ງເສີມໃຫ້ນັກຮຽນໄດ້ປະຕິບັດກິດຈະກຳຕ່າງໆຢ່າງເໝາະສົມມີຄວາມຮັບຜິດຊອບ ມີການອະພິປາຍບັນຫາ ແລກປ່ຽນຄວາມຄິດເຫັນເຊິ່ງກັນ ແລະ ກັນ ເຮັດໃຫ້ເກີດຄວາມຄິດກວ້າງຂວາງເປັນການເປີດໂອກາດໃຫ້ນັກຮຽນໄດ້ຮູ້ຈັກຄິດວິເຄາະ ໄດ້ນິຍາມ ຫຼື ລະບຸບັນຫາ ອະພິປາຍເຖິງສາຍເຫດຕ່າງໆຂອງບັນຫາ ບອກ ຫຼື ກໍານົດວິທີການບັນຫາ ບອກຜົນທີ່ເກີດຈາກການສະເໜີວິທີການແກ້ບັນຫາ ແລະ ປ້ອງກັນບັນຫານັ້ນໄດ້ຢ່າງມີເຫດຜົນ ຈະເຫັນໄດ້ວ່າການຮຽນແບບແກ້ໄຂບັນຫາ ໄດ້ມີການເຝິກນັກຮຽນ ຮຽນຮູ້ຂະບວນການພັດທະນາຄວາມຄິດ ຈິງເຮັດໃຫ້ນັກຮຽນເກີດການພັດທະນາຄຸນລັກສະນະບາງປະການເຊັ່ນ: ຄວາມສາມາດໃນການຈັດຂໍ້ມູນ ການລວບລວມຂໍ້ມູນ ມີຄວາມຮູ້ໃນການວິເຄາະ ສັງເຄາະ ແລະ ການພັດທະນາຄວາມຄິດຢ່າງມີເຫດຜົນ ນັກຮຽນທີ່ຮຽນດ້ວຍວິທີສອນແກ້ໄຂບັນຫາ ມີຄວາມຕັ້ງໃຈ ສົນໃຈ ກະຕືລືລົ້ນ ເຊິ່ງສອດຄ່ອງກັບໄວ ແລະ ຄວາມຕ້ອງການຂອງນັກຮຽນທີ່ຕ້ອງການສະແດງອອກຢ່າງອິດສະຫຼະ ມີໂອກາດສະແດງຄວາມຄິດເຫັນຂອງຕົນເອງ ໄດ້ຮູ້ຈັກຄິດຄົ້ນ ແລະ ແກ້ບັນຫາຢ່າງເປັນລະບົບ ມີບັນຍາກາດໃນການຮຽນ ສະໜອງຄວາມຕ້ອງການຂອງນັກຮຽນໄດ້ເປັນຢ່າງດີ ໄດ້ຮັບປະສົບການຕົງ ເກີດການຮຽນຮູ້ເຂົ້າໃຈໄດ້ດີກວ່າ ຈິ່ງເປັນຜົນເຮັດໃຫ້ຜົນສຳເລັດທາງການຮຽນຂອງນັກຮຽນສູງຂຶ້ນເຊັ່ນດຽວກັນນັ້ນ ອຳນວຍການທາງໂຮງຮຽນກໍ່ໄດ້ເອົາໃຈໃສ່ຕໍ່ການສອນຂອງຄູເຮົາ ອຳນວຍຄວາມສະດວກຕອບສະໜອງອຸປະກອນປະກອບການສອນ  ແລະ ອາດເປັນເພາະຄູເຮົາສາຍວິຊາການໄດ້ມີການປັບປ່ຽນລອງໃຊ້ວິທີສອນແບບໃໝ່ໆ ມີຄວາມຕັ້ງໃຈ ແລະ ຕື່ນຕົວປັບປຸງການສອນຂອງຕົນເອງຕະຫຼອດເວລາ.
      ນອກຈາກນີ້ຍັງສອດຄ່ອງກັບແນວຄິດຂອງ ສຸລະໄຊ ຂວັນເມືອງ (​2539 ອ້າງເຖິງໃນ ປະເຊີນ ຊາວນາໄມ້, 2542:35​) ທີ່ກ່າວວ່າຄູຄວນຄໍານີງເຖິງຄວາມແຕກຕ່າງລະຫວ່າງບຸກຄົນຂອງນັກຮຽນວ່າມີຄວາມຖະໜັດ ຫຼື ຄວາມສົນໃຈ ຈິ່ງຈະສົ່ງຜົນໃຫ້ນັກຮຽນໄດ້ຮຽນຮູ້ຢ່າງມີປະສິດທິພາບ ນອກຈາກນັ້ນການສອນແບບວິທີແກ້ໄຂບັນຫາ ເປັນວິທີສອນທີ່ເນັ້ນການຈັດກິດຈະກໍາການຮຽນ-ການສອນເພື່ອພັດທະນາຄວາມຄິດຂອງນັກຮຽນ ເຮັດໃຫ້ນັກຮຽນເກີດຄວາມພ້ອມໃນການຮຽນຮູ້ມີຄວາມສາມາດໃນການຄິດ ວິເຄາະ ແກ້ບັນຫາ ນອກຈາກນີ້ ການສອນແບບແກ້ໄຂບັນຫາຍັງເປັນວິທີສອນທີ່ມີການຈັດລໍາດັບຂັ້ນ ແລະ ຂະບວນການສອນຢ່າງເປັນລະບົບ ເຮັດໃຫ້ນັກຮຽນເຂົ້າໃຈຄວາມຄິດລວມຍອດທາງຄະນິດສາດ ນັກຮຽນໄດ້ມີໂອກາດ ເຝິກຄິດ ວິເຄາະ ສ້າງຄວາມຄິດລວມຍອດຈາກເລື່ອງທີ່ຮຽນຮູ້ຮ່ວມກັບຜູ່ອື່ນ ແລ້ວນັກຮຽນແຕ່ລະຄົນຊ່ວຍກັນສະເໜີຄວາມຄິດລວມຍອດຂອງຕົນເອງຈາກຄວາມຮູ້ ປະສົບການເດີມ ແລ້ວພັດທະນາເປັນຄວາມຄິດລວມຍອດທີ່ຖືກຕ້ອງ ໄດ້ລົງມືປະຕິບັດ ເຊິ່ງເປັນການເຝິກສ້າງຄວາມຄິດລວມຍອດຂອງນັກຮຽນແຕ່ລະຄົນນັ້ນ ຈະເຮັດໃຫ້ນັກຮຽນເຂົ້າໃຈເນື້ອໃນທີ່ສຳຄັນຂອງເລື່ອງທີ່ຮຽນໄດ້ດີຂຶ້ນ ດັ່ງຕົວຢ່າງການຮຽນ-ການສອນການຫານຈຳນວນຖ້ວນໃຫ້ຈຳນວນທົດສະນິຍົມໂດຍຜູ່ວິໄຈຈັດການຮຽນ-ການສອນໂດຍໃຊ້ຄຳຖາມ ໃບງານ ແລ້ວໃຫ້ນັກຮຽນພາກັນຄິດຄຳນວນດ້ວຍຕົນເອງກ່ອນ ສຸດມ້າຍຄູຈິ່ງໄດ້ສະເຫຼີຍນຳຫຼັງ ການຈັດກິດຈະກຳການຮຽນ-ການສອນ ນັກຮຽນຈະໄດ້ຮຽນຈາກບົດຮຽນທີ່ຮຽນມາກ່ອນ ແລະ ຮຽນຈາກສິ່ງທີ່ຮູ້ມາກ່ອນຖືວ່າເປັນການຮຽນ-ການສອນ ນັກຮຽນຈະໄດ້ຮຽນຈາກບົດຮຽນທີ່ຮຽນມາກ່ອນ ແລະ ຮຽນຈາກສິ່ງທີ່ຮູ້ມາກ່ອນຖືວ່າເປັນການຮຽນຮູ້ຢ່າງມີຄວາມໝາຍ ສອດຄ່ອງກັບທິດສະດີແຫ່ງຄວາມໝາຍ ທີ່ກ່າວວ່າ ການຄິດຄຳນວນກັບການເປັນຢູ່ໃນສັງຄົມຂອງນັກຮຽນເປັນຫົວໃຈ ການຮຽນ-ການສອນຄະນິດສາດ ແລະ ມີຄວາມເຊື່ອວ່ານັກຮຽນຮູ້ ແລະ ເຂົ້າໃຈສິ່ງທີ່ຮຽນນຳໄດ້ດີ ເມື່ອສິ່ງນັ້ນມີຄວາມໝາຍຕໍ່ນັກຮຽນ ແລະ ເປັນເລື່ອງທີ່ນັກຮຽນໄດ້ພົບເຫັນ ແລະ ປະຕິບັດໃນສັງຄົມປະຈຳວັນ ຂອງນັກຮຽນ ແລະ ນອກຈາກນີ້ມີຍັງສອດຄ່ອງກັບງານວິໄຈຂອງ Tolga(2014, pp.617-624) ທີໄດ້ສຶກສາຄວາມເຊື່ອໜັນໃນການແກ້ບັນຫາໂດຍໃຊ້ຂັ້ນຕອນຍຸດທະວິທີໃນການແກ້ບັນຫາໃນວິຊາຟິຊິກສາດເລື່ອງ ກົດເກນຂອງນີວເຕີນ ກຸ່ມປະຊາກອນເປັນນັກສຶກສາວິທະຍາໄລອາຊີວະສຶກສາ ໂທຍາລີຈຳນວນ 70 ຄົນ, ໂດຍແບ່ງເປັນກຸ່ມຄວບຄຸມ 32 ຄົນ, ສອນໂດຍໃຊ້ຮູບແບບການສອນແບບເກົ່າ, ກຸ່ມທົດລອງ 38 ຄົນ ສອນໂດຍໃຊ້ຮູບແບບການສອນແບບເກົ່າ ແລະ ສອນ ຍຸດທະວິທີໃນການແກ້ບັນຫາໂດຍໃຊ້ແບບວັດຄວາມເຊື່ອໜັ້ນໃນການແກ້ບັນຫາຜົນການວິໄຈພົບວ່າ: ກຸ່ມທົດລອງ ແລະ ກຸ່ມຄວບຄຸມມີຄວາມເຊື່ອໜັ້ນໃນການແກ້ບັນຫາວິຊາຟິຊິກສາດແຕກຕ່າງກັນທີ່ລະດັບໄນສຳຄັນ 0,05.

               ຈາກຜົນການວິໄຈຄັ້ງນີ້ພໍສະຫຼຸບໄດ້ວ່າການສອນທີ່ນໍາໃຊ້ແບບແກ້ໄຂບັນຫາໂດຍເນັ້ນການໃຊ້ຄຳຖາມເປັນການສອນທີ່ມີຄວາມເໝາະສົມ ວິທີໜຶ່ງທີ່ສາມາດນຳມາໃຊ້ສອນກັບວິຊາຄະນິດສາດ ຈາກການຈັດຂະບວນການຮຽນຮູ້ສອດຄ່ອງກັບຮູບແບບການຮຽນຮູ້ຂອງນັກຮຽນ ແລະ ພັດທະນາການແກ້ໄຂບັນຫາຂອງນັກຮຽນດີຂຶ້ນ ແລະ ລວມເຖິງນັກຮຽນມີຜົນການຮຽນດີ.

3) ຂໍ້ສະເໜີແນະ
      ຂໍ້ສະເໜີແນະໃນການນຳຜົນການວິໄຈໄປໃຊ້
1. ຈາກການວິໄຈພົບວ່າການຈັດກິດຈະກຳການສອນແບບແກ້ໄຂບັນຫາເຮັດໃຫ້ນັກຮຽນມີຜົນສຳ
ເລັດການຮຽນວິຊາຄະນິດສາດສູງຂຶ້ນ ແລະ ມີຄວາມເພີ່ງພໍໃຈໃນລະດັບດີຫຼາຍ ດັ່ງນັ້ນຄູຜູ່ສອນວິຊາຄະນິດສາດຈິ່ງຄວນນຳວິທີການສອນແບບແກ້ໄຂບັນຫາມາໃຊ້ໃນການຈັດການຮຽນ-ການສອນເພື່ອພັດທະນາຜົນສຳເລັດທາງການຮຽນ ແລະ ຄວາມເພີ່ງພໍໃຈ ຕໍ່ວິຊາຄະນິດສາດຂອງນັກຮຽນສາມາດນຳເອົາ
ຜົນການວິໄຈໄປນໍາໃຊ້ເຂົ້າໃນການຈັດກິດຈະກໍາການຮຽນ-ການສອນ.
2. ການສອນແບບແກ້ໄຂບັນຫາເປັນການຈັດກິດຈະກຳການຮຽນທີ່ພັດທະນາການຄິດຢ່າງເປັນ
ລະບົບ ແລະ ຄຳນີງເຖິງຄວາມແຕກຕ່າງລະຫວ່າງບຸກຄົນ ດັ່ງນັ້ນ ຄູຈະຕ້ອງມີການວາງແຜນ ແລະ ກຽມຕົວໃຫ້ພ້ອມກ່ອນທີ່ຈະສອນເຊັ່ນ: ສຶກສາວິທີສອນ, ກຽມສື່ ແລະ ກິດຈະກຳເພື່ອໃຫ້ການດຳເນີນການຈັດກິດຈະກຳໄປຢ່າງລາບລື້ນ
3. ຄວນມີການຄວບຄຸມເວລາໃນການຈັດກິດຈະກຳການຮຽນຮູ້ແບບແກ້ໄຂບັນຫາ ທັງນີ້ເນື່ອງ
ຈາກກິດຈະກຳການຮຽນຮູ້ແບບແກ້ໄຂບັນຫາມີທັງໝົດ 4 ຂັ້ນຕອນຄູຄວນຈັດໃຫ້ມີເວລາພຽງພໍໃນການເຮັດກິດຈະກຳຕ່າງໆບໍ່ຄວນຈັດກິດຈະກຳຫຼາຍເກີນໄປໃນການສອນແຕ່ລະຂັ້ນ
4. ການຈັດກິດຈະກຳ ການຮຽນ-ການສອນໂດຍໃຊ້ກິດຈະກຳຮຽນຮູ້ແບບແກ້ໄຂບັນຫາເປັນການ
ສອນທີ່ເນັ້ນນັກຮຽນໄດ້ຄິດດ້ວນຕົນເອງ, ຄິດວິເຄາະ ໂດຍອາໄສປະສົບການທີ່ຜ່ານມາ ແລ້ວ ຄູຄວນກະຕຸ້ນໃຫ້ນັກຮຽນສະແດງຄວາມຄິດເຫັນຫຼາຍ ເຂົ້າຮ່ວມກິດຈະກຳການຮຽນຮູ້ ແລະ ຜ່ານຂະບວນການສອນທັງ 4 ຂັ້ນຕອນຂອງການສອນແບບແກ້ໄຂບັນຫາ ເພື່ອໃຫ້ນັກຮຽນໄດ້ພັດທະນາຄວາມສາມາດຢ່າງເຕັມທີ່ ຮຽນຮູ້ຢ່າງມີຄວາມສຸກ ພ້ອມທັງພັດທະນາການຄິດຢ່າງມີເຫດຜົນ.
5. ການຈັດກິດຈະກຳການຮຽນການສອນແບບແກ້ໄຂບັນຫາຄູຄວນຈັດກິດຈະກຳທີ່ໃຫ້ນັກຮຽນ
ໄດ້ເຝິກປະຕິບັດເປັນລາຍບຸກຄົນ ແລະ ເປັນຄູ່ເພື່ອໃຫ້ນັກຮຽນໄດ້ໃຊ້ຄວາມຄິດຄວາມສາມາດຢ່າງເຕັມທີ່ ແລະ ເຝິກຂະບວນການເປັນຄູ່ໃຫ້ນັກຮຽນມີຄວາມຮັບຜິດຊອບ ແລະ ຮູ້ຈັກຊ່ວຍເຫຼືອເຊິ່ງກັນ ແລະ ກັນ  ແລະ ເຮັດການສອນຄູຕ້ອງແບ່ງໜ້າທີ່ລະອຽດໃຫ້ນັກຮຽນ ແລະ ກະຕິກາຕ່າງໆທີ່ນັກຮຽນຕ້ອງຮັບຜິດຊອບໃຫ້ຊັດເຈນເພື່ອໃຫ້ການຈັດກິດຈະກຳການຮຽນ-ການສອນແບບແກ້ໄຂບັນຫາດຳເນີນໄປຢ່າງມີປະສິດທິພາບ.
6. ຄູຄວນຈັດກິດຈະກຳການຮຽນ-ການສອນທີ່ມີຄວາມຢືດຫຍຸ່ນ ແລະ ບັນຍາກາດທີ່ມີຄວາມ
ເປັນກັນເອງເປັນອິດສະຫຼະ ແຕ່ຢູ່ໃນກົດກະຕິກາຂອງການຮຽນ ໃນຫ້ອງຮຽນຄວນໃຊ້ຄຳຖາມກະຕຸ້ນ ແລະ ໃຫ້ໂອກາດໃນການຕອບຄຳຖາມຂອງນັກຮຽນແຕ່ລະຄົນເທົ່າກັນເພື່ອໃຫ້ນັກຮຽນໄດ້ໃຊ້ຂະບວນການຄິດຂອງແຕ່ລະຄົນ ແລະ ເປັນຄູ່ໄດ້ເຕັມຄວາມສາມາດເຊິ່ງຈະຊ່ວຍໃຫ້ນັກຮຽນມີຄວາມສົນໃຈໃນການຮຽນທັງຊ່ວຍໃຫ້ນັກຮຽນເກີດມີຄວາມເພີ່ງພໍໃຈຕໍ່ວິຊາຄະນິດສາດຫຼາຍຂຶ້ນ.
       ຂໍ້ສະເໜີແນະຂອງການວິໄຈໃນຄັ້ງຕໍ່ໄປ
1. ຄວນມີການວິໄຈຜົນການຈັດກິດຈະກຳການຮຽນ-ການສອນແບບແກ້ໄຂບັນຫາ ກັບການຈັດກິດຈະກຳການຮຽນ-ການສອນຮູບແບບອື່ນ ເຊັ່ນ: ການຈັດການຮຽນ-ການສອນທີ່ເນັ້ນຜູ່ຮຽນເປັນສູນກາງ ຮຽນແບບຮ່ວມມື ເທັກນິກການລະດົມສະໜອງເປັນຕົ້ນ.
2. ຄວນຈະມີການປຽບທຽບຄວາມເພີ່ງພໍໃຈນັກຮຽນລະຫວ່າງການຈັດກິດຈະກຳການຮຽນ-ການສອນແບບອື່ນ ກັບການຈັດກິດຈະກຳການຮຽນ-ການສອນແບບແກ້ໄຂບັນຫາ
3. ຄວນເຮັດການສຶກສາປຽບທຽບການໃຊ້ກິດຈະກຳການຮຽນ-ການສອນແບບແກ້ໄຂບັນຫາກັບນັກຮຽນຫ້ອງອື່ນ ແລະ ວິຊາອື່ນ
4. ຄວນຈັດກິດຈະກຳການຮຽນ-ການສອນຄວນຫຼາກຫຼາຍ ແລະ ສອດຄ່ອງກັບການສອນແບບແກ້ໄຂບັນຫາໃນທຸກກິດຈະກຳ ແລະ ຄວນກໍານົດກິດຈະກຳຕ່າງໆໃຫ້ສອດຄ່ອງຕາມການກຳນົດເວລາໃນຫ້ອງຮຽນ
5. ຄວນນຳການຈັດການຮຽນ-ການສອນແບບແກ້ໄຂບັນຫາໄປໃຊ້ກັບວິຊາອື່ນໆ

ວິທະຍາໄລຄູສາລະວັນ                                                                  
ຫ້ອງການວັດ-ປະເມີນຜົນ                                                      ເລກທີ.......ຫກ.ວປ/2018
                                                                                   ວັນທີ..........................                        

ໃບສະເໜີ
ຮຽນ: ຜູ່ອຳນວຍການໂຮງຮຽນປະຖົມສາທິດວິທະຍາໄລຄູສາລະວັນ
                     ເລື່ອງ:  ອະນຸມັດການເຮັດການວິໄຈ ແລະ ເກັບກໍາຂໍ້ມູນຢູ່ໂຮງຮຽນປະຖົມສາທິດ
                              ວິທະຍາໄລຄູສາລະວັນ
                   -ອີງຕາມ: ແຜນວິຊາການຂອງວິທະຍາໄລຄູສາລະວັນສົກຮຽນ 2017-2018
               ຂ້າພະເຈົ້າ ຜູ່ຊ່ວຍອາຈານ ຈັນທະວີໄຊ ແຫວນພະຈັນ ເປັນຄູສອນຢູ່ວິທະຍາໄລຄູສາລະວັນ.
ຈຸດປະສົງ: ເຮັດການວິໄຈໃນຫ້ອງຮຽນໃນຫົວຂໍ້:ສຶກສາຄວາມເພີ່ງພໍໃຈການຮຽນວິຊາຄະນິດສາດເລື່ອງ ການຫານຈຳນວນທົດສະນິຍົມໃຫ້ຈຳນວນຖ້ວນໂດຍນຳໃຊ້ການສອນແບບແກ້ໄຂບັນຫາສໍາລັບນັກຮຽນຊັ້ນປະຖົມສຶກສາປີທີ 5 ທີ່ໂຮງຮຽນປະຖົມສົມບູນສາທິດວິທະຍາໄລຄູສາລະວັນ ເມືອງ ສາລະວັນ ແຂວງສາລະວັນສົກຮຽນ 2017-2018.
               ດັ່ງນັ້ນ ຂ້າພະເຈົ້າ ຈຶ່ງສະເໜີມາຍັງທ່າຜູ່ອໍານວຍການໂຮງຮຽນປະຖົມສາທິດວິທະຍາໄລຄູເພື່ອອະນຸມັດເຮັດການວິໄຈໃນຫົວຂໍ້ດັ່ງກ່າວຂ້າງເທິງນັ້ນ.
                                ຫວັງວ່າທ່ານຄົງຄົ້ນຄວ້າພິຈາລະນາ ແລະ ແກ້ໄຂຕາມທາງທີ່ຄວນດ້ວຍ.
                                                                                      ຜູ່ສະເໜີ










ແບບສຳພາດອຳນວຍການ
ຊື່ແລະນາມສະກຸນ.............................ສະຖານທີ່ສຳພາດ.............................
ວັນທີ.........................
ເນື້ອໃນສຳພາດ:
1. ໃນການຈັດການຮຽນ-ການສອນວິຊາຄະນິດສາດຢູ່ໂຮງຮຽນແຫ່ງນີ້ທີ່ຜ່ານມາສ່ວນຫຼາຍຄູໃນໂຮງຮຽນນີ້ແມ່ນໄດ້ຈັດການຮຽນ-ການສອນແນວໃດ ?
...................................................................................................................................................................................................................................................................................................................................................
2. ເພື່ອປັບປຸງການຮຽນ-ການສອນໃຫ້ນັກຮຽນມີຄຸນນະພາບດີຜ່ານມາທ່ານໄດ້ດຳເນີນແນວໃດ?
....................................................................................................................................................................................................................................................................................................................................................................................................................................................................
3. ໃນການຈັດປະເພດຄູສອນດີ-ນັກຮຽນເກັ່ງໃນໂຮງຮຽນເກັ່ງໃນໂຮງຮຽນທ່ານ, ໄດ້ດຳເນີນແນວໃດ ໂດຍນຳໃຊ້ເກນອັນໃດ ເພື່ອເປັນມາດຖານໃນການເປັນຄູສອນດີ-ຮຽນເກັ່ງ?
....................................................................................................................................................................................................................................................................................................................................................................................................................................................................














ແບບສຳພາດຄູ-ອາຈານ
ຊື່ແລະນາມສະກຸນ.............................ສະຖານທີ່ສຳພາດ.............................
ວັນທີ.........................
ເນື້ອໃນສຳພາດ:
1. ໃນການຈັດການຮຽນ-ການສອນວິຊາຄະນິດສາດຜ່ານມາສ່ວນຫຼາຍຄູແມ່ນໄດ້ຈັດການຮຽນ-ການສອນແນວໃດແດ່ ?
...................................................................................................................................................................................................................................................................................................................................................
2. ເພື່ອປັບປຸງການຮຽນ-ການສອນໃຫ້ນັກຮຽນມີຄຸນນະພາບດີຜ່ານມາທ່ານໄດ້ດຳເນີນແນວໃດ?
....................................................................................................................................................................................................................................................................................................................................................................................................................................................................

3. ໃນການວັດ ແລະ ປະເມີນຜົນທີ່ຜ່ານມາໄດ້ມີການວັດ ແລະ ປະເມີນແນວໃດແດ່ ?
...................................................................................................................................................................................................................................................................................................................................................................................................................................................................














ບົດສໍາພາດນັກຮຽນ
ຊື່ແລະນາມສະກຸນ.................................ວັນ,ເດືອນ,ປີ.............................
ສະຖານທີ່ສຳພາດ.........................................................
1. ນ້ອງຮູ້ສຶກແນວໃດທີ່ໄດ້ຮຽນວິຊາຄະນິດສາດນຳຄູນີ້ ?
...................................................................................................................................................................................................................................................................................................................................................
     2.ໃນເວລາຮຽນວິຊາຄະນິດສາດນ້ອງມີຄວາມມ່ວນຊື່ແນວໃດ ? ກາລຸນາອະທິບາຍໃຫ້ຟັງແດ່ ?
         ....................................................................................................................................................................................................................................................................................................................................................................................................................................................................
      3.ໃນເວລາຄູສອນວິຊາຄະນິດສາດພວກນ້ອງເຂົ້າໃຈຫຼາຍບໍ່ ? ຍ້ອນຫຍັງ ?
           ...................................................................................................................................................................................................................................................................................................................................................................................................................................................................
4. ໃນເວລາຄູດໍາເນີນການສອນຢູ່ໃນຫ້ອງຄູໄດ້ສອນແນວໃດເພື່ອໃຫ້ພວກນ້ອງເຂົ້າໃຈດີ ?
...................................................................................................................................................................................................................................................................................................................................................................................................................................................................
5. ໃນການວັດ ແລະ ປະເມີນຜົນຄູໄດ້ມີກິດຈະກໍາຫຍັງແດ່ໃຫ້ພວກນ້ອງເຮັດ ?
...................................................................................................................................................................................................................................................................................................................................................................................................................................................................
.


ແບບສອບຖາມຄວາມເພີ່ງພໍໃຈຕໍ່ການຮຽນວິຊາຄະນິດສາດ
ຄຳຊີ້ແຈງ:
1. ແບບປະເມີນຄວາມຄິດເຫັນຜູ້ເຂົ້າໃນການຮໍ່າຮຽນ
2. ການນຳເອົາເຄື່ອງໝາຍ  √ ໃສ່ໃນແບບປະເມີນທຸກຂໍ້ຕາມເປັນຈິງ
3. ເກນການປະເມີນ 1 = ໜ້ອຍທີ່ສຸດ , 2 = ໜ້ອຍ, 3 = ປານກາງ, 4 = ຫຼາຍ, 5 = ເຫັນດີຫຼາຍທີ່ສຸດ
	ລ / ດ
	ລາຍການປະເມີນ
	   ເກນການປະເມີນ

	
	
	5
	4
	3
	2
	1

	1
	ຂ້ອຍມັກຄູສອນໄດ້ນຳໃຊ້ວິທີສອນແບບແກ້ໄຂບັນຫາ
	
	
	
	
	

	2
	ຂ້ອຍມັກກິດຈະກຳທີ່ຄູສອນໃນຫ້ອງຮຽນ
	
	
	
	
	

	3
	ຂ້ອຍມັກແລກປ່ຽນຄວາມຄິດເຫັນກັບໝູ່ເພື່ອນ
	
	
	
	
	

	4
	ຂ້ອຍມັກສະແດງຄວາມຄິດເຫັນໃຫ້ໝູ່ຟັງ
	
	
	
	
	

	5
	ຂ້ອຍມັກຄູຕັ້ງຄຳຖາມໃນເວລາຍາມສອນ
	
	
	
	
	

	6
	ຂ້ອຍມັກແກ້ໄຂບັນຫາໃນເວລາຮຽນໃນຫ້ອງ
	
	
	
	
	

	7
	ການຄິດເລກເລື້ອຍໆເຮັດໃຫ້ຂ້ອຍສາມາດຮຽນຮູ້ຄະນິດສາດໄດ້ດີ
	
	
	
	
	

	8
	ຄະນິດສາດຊ່ວຍໃຫ້ຂ້ອຍເຮັດວຽກຢ່າງມີລະບຽບແບບແຜນ
	
	
	
	
	

	9
	ຂ້ອຍມັກແກ້ບັນຫາໃໝ່ທາງຄະນິດສາດ
	
	
	
	
	



















ພາກເພີ່ມເຕີມ ຂ
-ບົດສອນ
                  -ບົດທົດສອບວັດຜົນສຳເລັດ

                                                                                              ບົດສອນ
ວິຊາ: ຄະນິດສາດ                                                                                                                                                               ຫ້ອງ ປ 5
ບົດທີ 55 ການຫານຈຳນວນທົດສະນິຍົມ                                                                                                                                    ເວລາ 2 ຊົ່ວໂມງ
                                                                                                                                                                                   ວັນທີ.............
1. ຈຸດປະສົງ:
ໃຫ້ນັກຮຽນສາມາດ:
1. ບອກວິທີຫານຕົວຕັ້ງຫານເລກຫຼັງຈຸດ 1 ຕົວ, 2 ຕົວ, 3 ຕົວ...ເຮົາຈະຄູນທັງຕົວຕັ້ງຫານ ແລະ ຕົວຫານກັບ 10,100,1000,...ຕາມລໍາດັບ
1. ແກ້ເລກໄດ້ຫຼາຍວິທີ
1. ເນື້້ອໃນ
1.  ຫານຈໍານວນທົດສະນິຍົມໃຫ້ຈໍານວນຖ້ວນ ຫຼື ຫານຈໍານວນຖ້ວນໃຫ້ຈໍານວນທົດສະນິຍົມ ກ່ອນອື່ນເຮົາປ່ຽນຮູບແບບການຫານນັ້ນ ໃຫ້ເປັນຈໍານວນຖ້ວນຫານໃຫ້ຈໍານວນຖ້ວນໂດຍສັງເກດດັ່ງນີ້:
ຖ້າຕົວຕັ້ງຫານມີຕົວເລກຫຼັງຈຸດ 1 ຕົວ, 2 ຕົວ, 3 ຕົວ...ເຮົາຈະຄູນທັງຕົວຕັ້ງຫານ ແລະ ຕົວຫານກັບ 10, 100, 1000,... ຕາມລຳດັບ
1. ວິທີສອນ
ວິທີສອນແກ້ໄຂບັນຫາ
1. ອຸປະກອນ
ເຈ້ຍແຜ່ນໃຫຍ່, ເຝິດຂຽນ ສີ ແດງ, ສີຟ້າ, ເຈ້ຍຄຳຖາມ ແລະ ໜາກໄມ້
	ຈຸດປະສົງ
	    ເນື້ອໃນ
	ກິດຈະກຳການຮຽນ-ການສອນ
	ເວລາ
	ສື່ການສອນ
	ປະເມີນຜົນ

	
	
	ກິດຈະກຳຄູ
	ກິດຈະກຳນັກຮຽນ
	
	
	

	


ເພື່ອໃຫ້ນັກຮຽນສາມາດ:
ເປັນຄວາມລະບຽບຮຽບຮ້ອຍໃນຫ້ອງຮຽນ




ຈື່ຈຳບົດຮຽນເກົ່າໄດ້ດີ
	













160 ແມ່ນຕົວຕັ້ງຫານ
30 ແມ່ນຕົວຫານ
ຜົນຫານແມ່ນ 5
ຕົວເສດ: 10
ຕົວຕັ້ງຫານແມ່ນ 320
ຕົວຫານແມ່ນ 60
ຜົນຫານແມ່ນ 5
ຕົວເສດແມ່ນ 20 
	ຂັ້ນນຳ:
       ຄູທໍາເຄົາລົບນັກຮຽນ
       ຄູກວດຈຳນວນພົນ: ເຕັມ....ຄົນ,ຍິງ....ຄົນ, ຂາດ.....ຄົນ, ຍິງ....ຄົນ
-ຄູສະເໜີແຂກເຂົ້າຮ່ວມ
ຄູສະເໜີຊື່ ແລະ ຈຸດພິເສດຂອງຕົນເອງ
-ຄູກວດຄວາມເປັນລະບຽບຮຽບຮ້ອຍ
ທວນຄືນບົດຮຽນເກົ່າ
ຄູຕັ້ງບັ້ງເລກໃສ່ກະດານ:
ຈົ່ງຫານເລກລຸ່ມນີ້ພ້ອມທັງບອກຕົວຕັ້ງຫານ, ຕົວຫານ, ຜົນຫານ ແລະ ຕົວເສດ


ຄູເອີ້ນນັກຮຽນອອກມາແກ້ຢູ່ກະດານ
1-3 ຄົນ
ຄູຕັ້ງຄຳຖາມ: ອະທິບາຍວິທີແກ້ໃຫ້ບັນດາໝູ່ຟັງເບິ່ງວ່ານ້ອງເຮັດແນວໃດ ?
ຄູ ແລະ ນັກຮຽນພາກັນສະຫຼຸບບົດຮຽນ
ລ້ຽວເຂົ້າສູ່ບົດຮຽນ:
ຄູຍົກໜາກແອັັັບເປີ້ນ 1 ໜ່ວຍ ແລະ ເຄິ່ງໜ່ວຍໃຫ້ນັກຮຽນເບິ່ງ
ຄູຕັ້ງຄຳຖາມ: ໝາກກະທັນ 1 ໝ່ວຍ ແລະ ເຄິ່ງໜ່ວຍ ຄູຈະປັນໃຫ້ນັກຮຽນສອງຄົນໄດ້ແນວໃດ?
ມື້ນີ້ຄູຊີພາພວກນ້ອງຮຽນກ່ຽວກັບຫຍັງ ?

	
ນັກຮຽນທຳຄວາມເຄົາລົບຄູ
ນັກຮຽນລາຍງານຄົນຂາດໃຫ້ຄູ


ນັກຮຽນພາກັນຕົບມືຊົມເຊີຍ
ນັກຮຽນພາກັນຕັ້ງໃຈຟັງ

ນັກຮຽນພາກັນກວດຄວາມຮຽບຮ້ອຍຕົວເອງ

ນັກຮຽນພາກັນຄິດຫາຄໍາຕອບ




ນັກຮຽນພາກັນອອກມາແກ້ບົດເລກຢູ່ກະດານ
ນັກຮຽນພາກັນຕັ້ງໃຈຟັງໝູ່ອະທິບາຍ


ນັກຮຽນພາກັນຕັ້ງໃຈຟັງ




ນັກຮຽນພາກັນຕັ້ງໃຈຟັງ


ນັກຮຽນພາກັນຕອບ
	


  5 ນາທີ
	

























ໝາກແອັບເປີ້ນ




	











ສັງເກດການແກ້ຂອງນັກຮຽນ








ສັງເກດການຕອບຄຳຖາມຂອງນັກຮຽນ

	


ໃຫ້ນັກຮຽນສາມາດ:
ແກ້ບົດໂຈດໄດ້ດີ












ຫານຈໍານວນທົດສະນິຍົມໃຫ້ຈຳນວນຖ້ວນ













	
ບົດທີ 55
ການຫານຈໍານວນທົດສະນິຍົມ






























	ຂັ້ນສອນ:
 ຄູຂຽນຫົວບົດໃສ່ກະດານ:
+ກໍານົດບັນຫາ ແລະ ຄາດຄະເນວິທີແກ້ບັນຫາ
ຄູຕິດຄຳຖາມໃສ່ດານ: 
ເຊືອກຟາງມີຄວາມຍາວ 1,5 ແມັດ, ຕັດເປັນ 3 ເສັ້ນເທົ່າກັນ. ຖາມວ່າ ແຕ່ລະເສັ້ນຈະຍາວເທົ່າໃດ ?
ຄູອະທິບາຍໃຫ້ນັກຮຽນຟັງ
ຖ້ານັກຮຽນບໍ່ເຂົ້້າໃຈຄູ  ຄູໃຫ້ນັກຮຽນອອກມາເຮັດຕົວຈິງໂດຍເອົາເຊືອກຟາງ ແລ້ວເອົາໄມ້ແມັດແທັກເອົາຕົວຈິງ
+ໃຫ້ນັກຮຽນທັງໝົດແກ້ໄຂບັນຫາ
ນັກຮຽນທັງໝົດໃນຫ້ອງພາກັນແກ້ໄຂບັນຫານີ້

ຄູຍ່າງເລາະເບິ່ງນັກຮຽນພາກັນແກ້
ຄູຕັ້ງຄຳຖາມ:
ນ້ອງໃດມີຄວາມສາມາດລອງອອກມາແກ້ໃຫ້ໜູ່ເບິ່ງ
ນ້ອງແກ້ແນວໃດອະທິບາຍໃຫ້ໜູ່ຟັງ ?
ຄູຍ່າງເລາະເບິ່ງນັກຮຽນພາກັນແກ້ບົດເລກ
ຄູເອີ້ນນັກຮຽນຜູ້ທີ່ແກ້ໄຂໄດ້ອອກແກ້ແກ້ໃຫ້ໜູ່ເບິ່ງ ພ້ອມທັງອະທິບາຍວິທີແກ້
+ປຽບທຽບ ແລະ ປຶກສາຫາລື
ຄູໃຫ້ນັກຮຽນພາກັນແກ້ ແລ້ວສົນທະນາກັນໃນຄູ່ເຂົາ
ຄູໃຫ້ນັກຮຽນພາກັນກວດຜົນອອກຂອງກັນໃນຫ້ອງພ້ອມອະທິບາຍໃຫ້ໝູ່ຟັງວິທີແກ້ພ້ອມ
ຄູໃຫ້ຕາງໜ້າອອກມາແກ້ໃຫ້ໝູ່ເບິ່ງພ້ອມອະທິບາຍໃຫ້ໝູ່ຟັງໜົດຫ້ອງ
ຄູ ແລະ ນັກຮຽນພາກັນສະຫຼຸບຄຳຕອບທີ່ຖືກຕ້ອງ
	
ນັກຮຽນພາກັນຂຽນຫົວຂໍ້ໃສ່ກະດານ


ນັກຮຽນພາກັນຄົ້ນຄິດຫາຄຳຕອບ




ນັກຮຽນພາກັນແກ້ຄຳຖາມ




ນັກຮຽນພາກັນຄົ້ນຄວ້າຄິດຫາຄຳຕອບ




ນັກຮຽນພາກັນອອກມາແກ້ໃຫ້ໜູ່ເບິ່ງໃນຫ້ອງ
ນັກຮຽນອະທິບາຍບົດແກ້ຂອງຕົນໃຫ້ໝູ່ຟັງໃນຫ້ອງ
ນັກຮຽນພາກັນແກ້ບົດເລກທີ່ຄູໃຫ້
ນັກຮຽນອອກມາແກ້ເລກຢູ່ກະດານ
ພ້ອມອະທິບາຍໃຫ້ໝູ່ຟັງ





ນັກຮຽນພາກັນສົນທະນາຄຳຕອບທີ່ຖືກຕ້ອງ
ນັກຮຽນພາກັນຍ່າງເລາະໃນຫ້ອງພາກັນກວດຄຳຄຳຕອບຂອງກັນ

ນັກຮຽນອອກມາແກ້ຢູ່ກະດານ
ນັກຮຽນອະທິບາຍໃຫ້ໝູ່ຟັງ
ນັກຮຽນພາກັນຕັ້ງໃຈຟັງ

ເຈ້ຍຄຳຖາມ


ໄມ້ແມັດ
ເຊືອກຟາງ












ເຈ້ຍຄຳຖາມ
	













ການອະທິບາຍວິທີແກ້ໃຫ້ໝູ່ຟັງ










ນັກຮຽນພາກັນຕັ້ງໃຈແກ້ບົດເລກ



ອະທິບາຍໃຫ້ໝູ່ຟັງ

	
	
	ຂັ້ນສະຫຼຸບ
ສະຫຼຸບ ແລະ ສະທ້ອນຄືນ
ຄູໃຫ້ນັກຮຽນພາກັນສະຫຼຸບຄືນວິທີແກ້
ຄູຕິດບົດຮຽນທີ່ຖືກຕ້ອງແລ້ວພານັກຮຽນອ່ານ
ຫານຈໍານວນທົດສະນິຍົມໃຫ້ຈໍານວນຖ້ວນ ຫຼື ຫານຈໍານວນຖ້ວນໃຫ້ຈໍານວນທົດສະນິຍົມ ກ່ອນອື່ນເຮົາປ່ຽນຮູບແບບການຫານນັ້ນ ໃຫ້ເປັນຈໍານວນຖ້ວນຫານໃຫ້ຈໍານວນຖ້ວນໂດຍສັງເກດດັ່ງນີ້:
ຖ້າຕົວຕັ້ງຫານມີຕົວເລກຫຼັງຈຸດ 1 ຕົວ, 2 ຕົວ, 3 ຕົວ...ເຮົາຈະຄູນທັງຕົວຕັ້ງຫານ ແລະ ຕົວຫານກັບ 10, 100, 1000,... ຕາມລຳດັບ

	

ນັກຮຽນພາກັນສະຫຼຸບຄືນບົດຮຽນ


ນັກຮຽນພາກັນອ່ານເນື້ອໃນບົດຮຽນ
	



 5
	
	

	
	
1. 

1. 




	
ຂັ້ນວັດຜົນ
ຄູບັ້ງເລກໃສ່ກະດານໃຫ້ນັກຮຽນອອກມາແກ້
1. 

1. 
 
ຄູໃຫ້ນັກຮຽນອະທິບາຍໃຫ້ໝູ່ຟັງ

	
ນັກຮຽນອອກມາແກ້ເລກຢູ່ກະດານ
	


5
	
	

	
	
	ຂັ້ນຕັກເຕືອນ ແລະ ມອບວຽກບ້ານ
ຄູສຶກສາອົບຮົມແນວຄິດໃຫ້ນັກຮຽນເມື່ອເມືອເຮືອນເມື່ອກິນເຂົ້າແລ້ວພາກັນເບິ່ງບົດຮຽນແດ່
ຄູໃຫ້ບົດເຝິກຫັດຂໍ້1 ໜ້າ 140 ຂໍ້ ກ,ຂ,ຄ
	
ນັກຮຽນພາກັນຕັ້ງໃຈຟັງ


ນັກຮຽນພາກັນຈົດເອົາບົດເຝິກຫັດ
	
  5
	
	
















[bookmark: _GoBack]ບົດທົດສອບ
ຄຳຊີ້ແຈງ: : ໃຫ້ພວກນ້ອງເອົາເຄື່ອງໝາຍ ( O ) ໃສ່ຫົວຂໍ້ທີ່ເຫັນວ່າຖືກຕ້ອງທີ່ສຸດພຽງຂໍ້ດຽວ
1. 
0,5  2 ມີຜົນອອກເທົ່າກັບຂໍ້ໃດ ?
ກ. 0,25           ຂ.  0,26           ຄ. 0,52          ງ. 0,27
1. 
1,6  3 ມີຜົນອອກເທົ່າກັບຂໍ້ໃດ ?
ກ. 0,52           ຂ.  0,53           ຄ. 0,35          ງ. 0,54
1. 
7,02  6 ມີຜົນອອກເທົ່າກັບຂໍ້ໃດ ?
ກ. 1,19           ຂ.  1,18           ຄ. 1,17          ງ. 1,16
1. 
7,8  4 ມີຜົນອອກເທົ່າກັບຂໍ້ໃດ ?
ກ. 1,93          ຂ.  1,94          ຄ. 1,59          ງ. 1,95
1. 
3,08  5 ມີຜົນອອກເທົ່າກັບຂໍ້ໃດ ?
ກ. 0,617           ຂ.  0,626           ຄ. 0,616        ງ. 0,661
1. 
5,5  5  ມີຜົນອອກເທົ່າກັບຂໍ້ໃດ ?
ກ. 1,1          ຂ.  1, 2         ຄ. 1,3          ງ. 1,4
1. 
145,75  25 ມີຜົນອອກເທົ່າກັບຂໍ້ໃດ ?
ກ. 5,83          ຂ.  5,82           ຄ. 5,81         ງ. 5,80
1. 
 82,82  41 ມີຜົນອອກເທົ່າກັບຂໍ້ໃດ ?
ກ. 2,04           ຂ.  2,03           ຄ. 2,02          ງ. 2,01
1. 
65,39  13 ມີຜົນອອກເທົ່າກັບຂໍ້ໃດ ?
ກ. 5,02           ຂ.  5,03           ຄ. 5,04          ງ. 5,05
1. 
16,4  2 ມີຜົນອອກເທົ່າກັບຂໍ້ໃດ ?
ກ. 8,4           ຂ.  8,3           ຄ. 8,2          ງ. 8,1

